
ავტორიზაციის დასკვნის რეზიუმე 

 

ზოგადი ინფორმაცია საგანმანათლებლო დაწესებულების შესახებ 

წმ. ანდრია პირველწოდებულის სახელობის ქართული უნივერსიტეტი (SANGU) 2008 წელს 

დაარსდა საქართველოს სამოციქულო ავტოკეფალური მართლმადიდებელი ეკლესიის მიერ. 

ქართულ უნივერსიტეტში არის ორი, ჰუმანიტარულ მეცნიერებათა და სამართლის სკოლა, 

რომელთაც აქვთ 4 სამეცნიერო ცენტრი; ბიზნესის, გამოთვლებისა და სოციალურ მეცნიერებათა 

სკოლა. 

SANGU-ს ჰყავს აქტიური სტატუსის მქონე 1242 სტუდენტი, რომლებიც უმაღლესი 

საგანმანათლებლო საფეხურის მიხედვით შემდეგნაირად არიან განაწილებული: 1021 ბაკალავრი, 

141 მაგისტრი, 42 დოქტორანტი და მასწავლებლის მომზადების პროგრამის 32 სტუდენტი. 

ქართული უნივერსიტეტის პერსონალი შედგება 368 თანამშრომლისგან: აკადემიური პერსონალი 

37, მოწვეული პერსონალი -229 და ადმინისტრაციული და დამხმარე პერსონალი -92. 

SANGU სტუდენტებს სთავაზობს ჩამოთვლილ შემდეგ სასწავლო პროგრამებს: 

საბაკალავრო პროგრამებს: 

ინგლისური ფილოლოგია 

ისტორია 

საერთაშორისო ურთიერთობები და რეგიონული პროცესები 

სამართალი 

ქართული ფილოლოგია 

ეკონომიკა 

კომპიუტერული მეცნიერება 

ბიზნესის ადმინისტრირება  

ტურიზმის ბიზნესი 

ფსიქოლოგია 

სოციალური მუშაობა 

ამ საბაკალავრო პროგრამებიდან ზოგიერთზე სტუდენტების რაოდენობა ძალიან მცირეა. 

სამაგისტრო პროგრამებს: 

ლინგვისტიკა 

საქართველოს ისტორია 

ქართული ლიტერატურის ისტორია 

საჯარო ადმინისტრირება 

სამართალი 

ბიზნესის ადმინისტრირება (მენეჯმენტი) 

სოციალური და განწყობის ფსიქოლოგია 



ფსიქოდიაგნოსტიკა და კონსულტაცია 

ეკონომიკა 

სადოქტორო პროგრამებს: 

ამჯამად მოქმედებს 2 სადოქტორო პროგრამა: 

საქართველოს ისტორია  

ფილოლოგია 

მასწავლებლის მომზადების პროგრამა 

 

საავტორიზაციო შეფასების პროცედურის მოკლე მიმოხილვა: თვითშეფასების ანგარიში და 

ადგილზე ვიზიტი 

 

საქართველოს საპატრიარქოს წმინდა ანდრია პირველწოდებულის სახელობის ქართულ 

უნივერსიტეტს სურს განაახლოს ავტორიზაცია, რომელიც მას პირველად მიენიჭა 10.10.2013-ში 

2019 წლის 31 დეკემბრამდე ვადით.  

თვითშეფასების ანგარიში წარმოადგენს ყოვლისმომცველ დოკუმენტს, რომელიც შედგება 127 

გვერდისგან, ამას დამატებული 62 დოკუმენტი, რომელთა მოცულობა საერთო ჯამი 500 გვერდს 

შეადგენს. თვითშეფასების ანგარიში ძალიან ინფორმაციულია, მიუხედავად იმისა, რომ 

ზოგიერთი ნაწილი ან ძალიან სწრაფად დაიწერა, ან თარგმანში დაიკარგა. აშკარაა, რომ SANGU-ს 

შესახებ ცოდნა უნივერსიტეტში ზუსტი და ამომწურავია.   

ექსპერტთა ჯგუფმა უნივერსიტეტში 3 დღიანი ვიზიტი განახორციელა 23.10-დან 25.10.2019 

პერიოდში; განხორციელდა ყოვლისმომცველი პროგრამა, ჯამში 25 შეხვედრით. პროგრამა 

შესრულდა და განრიგიც კარგად დაცული იყო, თითქმის ყველა მოწვეულმა პირმა მიიღო 

მონაწილეობა ინტერვიუებში და შეიტანა თავისი წვლილი. შეხვედრები იყო წარმატებული და 

ძალიან ინფორმაციული. 

შეხვედრები გაიმართა უნივერსიტეტის ხელმძღვანელობასთან, აკადემიურ პერსონალთან, 

მოწვეულ პერსონალთან (პედაგოგებთან), კვლევით ცენტრებთან, აკადემიურ საბჭოსთან, 

პროგრამის ხელმძღვანელებთან, თარჯიმანთან და მთარგმნელთა უმაღლეს სკოლასთან, 

ადმინისტრაციულ ცენტრებთან, სერვისებთან და ოფისებთან, დამსაქმებლებთან და სხვა გარე 

დაინტერესებულ მხარეებთან, სტუდენტებთან და კურსდამთავრებულებთან. სტუდენტურ 

თვითმმართველობასთან შეხვედრა გაუქმდა. 

ინტერვიუების უმეტესობა ჩატარდა ქართულად, თარჯიმნის დახმარებით. გასაუბრებები შედგა 

მეგობრულ გარემოში. 

ინტერვიუები დასრულდა უნივერსიტეტის დათვალიერებით. ექსპერტთა ჯგუფზე 

შთაბეჭდილება მოახდინა კარგად მოვლილმა მცენარეებმა, სკამებმა და სასიამოვნო გარემომ 



დერეფნებში - სადაც  სტუდენტებისთვის გამოყოფილია კუთხეები. სასწავლო აღჭურვილობა 

განახლებულია თანამედროვე მოწყობილობებით. 

ექსპერტთა ჯგუფს აქვს წვდომა ყველა აუცილებელ ინფორმაციასთან, რათა ავტორიზაციის 

შვიდივე სტანდარტის სარწმუნო შეაფასება განახორციელოს. 

მართალია, ექსპერტთა ჯგუფს საკმაოდ დატვირთული განრიგი ჰქონდა, თუმცა ექსპერტთა 

ჯგუფმა სიამოვნება მიიღო უნივერსიტეტის მასპინძლობით.  

უსდ-ს სტანდარტებთან შესაბამისობის მიმოხილვა: 

SANGU-მ ცოტა ხნის წინ შეასრულა ამომწურავი სამუშაო, რათა მომზადებულიყო 

აკრედიტაციისთვის და უზრუნველეყო, რომ სტრუქტურების მიერ  სტანდარტით 

გათვალისწინებული მოთხოვნების დაკმაყოფილება. ეს წარმატებით შესრულდა, თუმცა 

სტრუქტურების გამოყენების მცირე გამოცდილება არსებობს, რადგან ცოტა ხანია რაც 

ფუნქციონირებს, შესაბამისად ბევრი სტანდარტი შეფასდა, როგორც მეტწილად შესაბამისობაში 

მოთხოვნებთან, ბევრი რამ დამაიმედებლად გამოიყურება, თუმცა გამოცდილება შეზღუდულია.  

სტუდენტები და დამსაქმებლები კმაყოფილები იყვნენ შეთავაზებული განათლებითა და 

აკადემიური პერსონალით. კურსდამთავრებულები აბიტურიენტებთან რეკომენდაციას უწევენ 

SANGU-ს, ერთ-ერთმა კურსდამთავრებულმა თქვა, რომ უნივერსიტეტის სილაბუსი საჭიროებს 

განახლებას თანამედროვე სახელმძღვანელოებით. 6 სტანდარტი შეფასდა, როგორც მეტწილად 

შესაბამისობაში მოთხოვნებთან და პირველი სტანდარტი შეფასდა, როგორც სრულად 

შესაბამისობაში სტანდარტებთან.  

როგორც უკვე აღვნიშნეთ, ზოგიერთ საბაკალავრო პროგრამაზე ძალიან ცოტა სტუდენტი 

სწავლობს, ეს ბადებს კითხვას, ვნებს თუ არა ეს სიტუაცია ამ პროგრამების ხარისხს? ექსპერტთა 

ჯგუფის რჩევაა შეფასდეს აღნიშნული პროგრამები. აქვთ თუ არა ამ პროგრამებს განვითარების 

შესაძლებლობა? 

ყველა სტანდარტის გათვალისწინებით, უნივერსიტეტმა ყურადღება უნდა გაამახვილოს 

სამომავლო ძალისხმევაზე, რათა განავითაროს უნივერსიტეტის მთავარი საქმიანობა: 

საგანმანათლებლო პროგრამები, სწავლების მეთოდოლოგია, კვლევითი საქმიანობა და 

საზოგადოების მომსახურება.   იქიდან გამომდინარე, რომ უნივერსიტეტმა უკვე დიდი 

ძალისხმევა ჩადო ადმინისტრაციული პროცედურების შექმნაში, მატერიალური რესურსების 

განვითარებასა და ვენახის შექმნაში, ეს საქმიანობები ნაკლებად სადარდებელი უნდა იყოს 

მომდევნო წლების განმავლობაში.  

ექსპერტთა ჯგუფი მხარს უჭერს უნივერსიტეტს თავის გეგმებში, რომ გაზარდოს აკადემიური 

პერსონალის რაოდენობა და ურჩევს, რომ ეს პროცესი დააჩქაროს.  

 

 



 

 

რეკომენდაციები:  

 

• შეამცირეთ სტრატეგიულ  და სამოქმედო გეგმაში არსებული მიზნების რაოდენობა და 

განავითარეთ შედეგების შეფასების მეთოდი, რათა შეძლოთ მიღწეული მიზნების 

დასრულება. ამისთვის გამოგადგებათ პარამეტრები და საზომი ერთეულები. 

• პრიორიტეტები გაანაწილეთ სტრატეგიულ მიზნებსა და სამოქმედო ამოცანებს შორის. აქ 

ყურადღება უნდა გაამახვილოთ, სწავლებაზე, განათლებასა და კვლევის განვითარებაზე. 

• ყველა ამოცანასა და მიზანს უნდა ჰქონდეს მუშაობის ზუსტი მაჩვენებლები; შეიმუშავეთ 

მიღწევებისა და შედეგების შეფასებისთვის ეფექტური ინსტრუმენტი. 

• აღწერეთ აკადემიური საბჭოს წევრების არჩევის პროცედურა.  

• განაგრძეთ ძალისხმევა საერთაშორისო ურთიერთობების ჩამოყალიბების კუთხით და 

უზრუნველყავით, რომ უნივერსიტეტში ენების ცოდნის დონე გაუმჯობესდეს. 

• განაგრძეთ ხარისხის უზრუნველყოფის სისტემების გაუმჯობესება და უზრუნველყავით, 

რომ სწავლებას, განათლებასა და კვლევას მოჰყვეს სისტემატური დაკვირვება.   

• განავითარეთ ხარისხის კულტურა, როგორც უნივერსიტეტის განუყოფელი 

მახასიათებელი და სწავლის შედეგები გამოიყენეთ სწავლების დაგეგმვისა და 

განათლების განვითარებისას. 

• უზრუნველყავით, რომ სწავლების, განათლებისა და კვლევის ხარისხი მხოლოდ 

უნივერსიტეტის სამსახურისთვის კი არ იყოს მნიშვნელოვანი საქმიანობა, არამედ 

აკადემიური პერსონალის საქმიანობის განუყოფელი ნაწილიც. 

• გააძლიერეთ ხარისხის უზრუნველყოფის სამსახურის ძალისხმევა უნივერსიტეტში, რათა 

მოიცვას ყველა საუნივერსიტეტო პროცესი. 

• განაგრძეთ პლაგიატის კონტროლის შემუშავება შემცირებული ხარჯებით.  

• პროგრამის შედეგები და კვალიფიკაციები უნდა იყოს ჩამოყალიბებული მოქმედი 

ეროვნული საკვალიფიკაციო ჩარჩოს შესაბამისად (უახლესი მიღებულია 2020 წლის 

სექტემბერში); 

• უნივერსიტეტმა უნდა უზრუნველყოს, რომ  პროგრამის კომპონენტების მოცულობა 

(საათებისა და ECTS კრედიტების რაოდენობა) განისაზღვრებოდეს მათი შინაარსით, 

სწავლის შედეგებითა და დარგის სპეციფიკით. 

• უნივერსიტეტმა უფრო მოქნილი უნდა გახადოს შეფასების სისტემა, რათა აკადემიურ 

პერსონალს მისცეს ცვლილებების განხორციელების საშუალება შეფასების ფორმატის, 

კომპონენტებისა და მეთოდების თვალსაზრისით, რათა ისინი უფრო მეტად 

შეესატყვისებოდნენ დარგის სპეციფიკას. 

• პერსონალის ცნობიერების ამაღლება ინტერნაციონალიზაციის შესაძლებლობების 

შესახებ; 

• საერთაშორისო პროგრამებსა და ღონისძიებებში პერსონალის მონაწილეობის ხელშეწყობა 

და მხარდაჭერა; 



• პერსონალის პროფესიული განვითარების გეგმის შემუშავება უნივერსიტეტის მიერ 

ჩატარებული კვლევების საფუძველზე. 

• სტუდენტის სტატუსის შეწყვეტის რეგულაციისა და პირობების გადახედვა, ასევე 

სასწავლო პროცესის მარეგულირებელ წესში ცვლილებების შეტანა. 

• მეტი ძალისხმევა გამოიჩინეთ, რათა გააცნოთ სტუდენტებს კონტრაქტით 

გათვალისწინებული უფლებები და მოვალეობები. 

• მმართველობასა და გადაწყვეტილებების მიღების პროცესში, ასევე სტუდენტების 

უფლებების დაცვაში, სტუდენტთა მონაწილეობის გაზრდა.  

• უზრუნველყავით სტუდენტური თვითმმართველობის უწყვეტი ფუნქციონირება. 

• განაგრძეთ თქვენი ძალისხმევა კარიერული მომსახურებისა და სტუდენტებისთვის 

ხელმისაწვდომი შესაძლებლობების გაზრდის მიმართულებით. 

• უზრუნველყავით, რომ კარიერული სერვისები მოიცავდეს განათლების სამივე საფეხურის 

სტუდენტებს და ვრცელდებოდეს კურსდამთავრებულებზეც. 

• კარიერული განვითარების ცენტრმა უნდა შექმნას მონაცემთა ბაზა დამსაქმებლებისთვის 

და წარუდგინოს დასაქმებისა და აქტიური დამსაქმებლების შესახებ სტატისტიკა და ა.შ. 

• უზრუნველყავით, რომ დამსაქმებლები აქტიურად ჩაერთონ პროგრამების განვითარებაში 

და ამისათვის რეგულარული მექანიზმი შეიმუშავეთ. 

• სტუდენტების საერთაშორისო გაცვლითი პროგრამებისთვის შესაძლებლობები 

გაზარდეთ, ასევე გაზარდეთ ხელმისაწვდომი გაცვლითი პროგრამების რაოდენობა. 

• გაზარდეთ აკადემიური პერსონალის რაოდენობა კვლევითი საქმიანობის გაზრდის 

მიზნით. 

• სადოქტორო პროგრამაზე კურსდამთავრებულების დაბალი პროცენტული მაჩვენებლის 

გათვალისწინებით, უნივერსიტეტმა უნდა გაზარდოს ძალისხმევა დოქტორანტის 

ხელმძღვანელობის ეფექტურობისა და დოქტორანტების მხარდაჭერის უზრუნველყოფის 

მიმართულებით.  

• უნივერსიტეტმა უნდა გაზარდოს დახმარებისა და მხარდაჭერის მომსახურების 

ეფექტიანობა, როგორც აკადემიური პერსონალის, ასევე კვლევითი ცენტრებისთვის, რათა 

მათ მოიძიონ დაფინანსება საერთაშორისო პარტნიორებთან კოლაბორაციული 

სამეცნიერო საქმიანობებისთვის. 

• უნივერსიტეტმა უნდა უზრუნველყოს დაწესებულებაში ჩატარებული კვლევისა და 

საგანმანათლებლო საქმიანობების ინტერნაციონალიზაცია, აკადემიური 

პერსონალისთვის მგზავრობის შესაძლებლობების ხელშეწყობისა და დახმარების გზით.  

• უნივერსიტეტმა უნდა უზრუნველყოს აკადემიური პერსონალის მიერ ენობრივი 

კვალიფიკაციების ამაღლება. 

• უნივერსიტეტმა უნდა განავითაროს სისტემა კვლევის ხარისხის, სამეცნიერო-კვლევითი 

ერთეულების და აკადემიური/სამეცნიერო პერსონალის პროდუქტიულობის შეფასებისა 

და ანალიზისთვის (არა მხოლოდ მონაცემების შეგროვებისა და აღწერით!).   

• უნივერსიტეტმა უნდა უზრუნველყოს განხორციელებული კვლევითი საქმიანობების 

შედეგების გამჭვირვალობა მათი ვებ-გვერდზე გამოქვეყნებით, რაც ასევე წაადგება 

დაწესებულების სამეცნიერო პროფილს. 



• განაახლეთ საბიბლიოთეკო რესურსები, დაამატეთ უფრო მეტი თანამედროვე წიგნი. 

• გაზარდეთ ბიბლიოთეკის სამუშაო საათები, რათა ისინი შეესაბამებოდეს ავტორიზაციის 

სტანდარტების მოთხოვნებს.  

• სილაბუსებში ჩამოთვლილი ყველა სავალდებულო ლიტერატურა ბიბლიოთეკაში უნდა 

იყოს ხელმისაწვდომი. 

• ჩამოაყალიბეთ ფინანსური მართვის დეპარტამენტი სამომავლო შემოსავლების 

უკეთესად პროგნოზირებისთვის, ნაკლები შეცდომებით.  

• მოიპოვეთ ფინანსური მდგრადობა ალტერნატიული შემოსავლების ნაკადის 

განვითარებით. 

• შეამცირეთ ბიუჯეტში საქართველოს საპატრიარქოსგან  მიღებული გრანტის წილი, 

არსებული საგანმანათლებლო მომსახურებების გაძლიერებით და სამეცნიერო 

გრანტების მოპოვებაზე ორიენტირებით.  

• ფრიად რეკომენდებულია კონცენტრული დივერსიფიკაცია: ბიზნეს ერთეულში 

სტრატეგიული შესაბამისობის ქონა, განათლებასთან კავშირის შენარჩუნება. 

• გამოიყენეთ ფინანსური მოდელირების თანამედროვე ტექნიკები, რათა ორგანიზაციის 

ფინანსური მდგომარეობის უფრო რეალისტური სცენარი გქონდეთ.   

 

რჩევები: 

• უნივერსიტეტის მისია უფრო მკაფიოდ უნდა აღწერდეს თუ რა არის უნივერსიტეტის 

ყველაზე მნიშვნელოვანი და განსაკუთრებული მახასიათებელი და თუ რაში სურს 

უნივერსიტეტს იყოს განსხვავებული და ძლიერი.  

• გადახედეთ სტრატეგიულ გეგმასა და სამოქმედო გეგმას, რათა მოიძიოთ შემდეგი: გაქვთ 

თუ არა ზედმეტად ბევრი სტრატეგიული მიზნები და აქტივობები, რა უფრო 

მნიშვნელოვანია. 

•  საქმიანობების შედეგები მოხსენიებულია როგორც აქტივობები, ანგარიშები ან 

მაჩვენებელთა ჩამონათვალი. განა ნამდვილად გჭირდებათ ამდენი აქტივობა და 

ანგარიშები, ნაცვლად იმისა, რომ ყურადღება გაამახვილოთ ყველაზე მნიშვნელოვან 

შედეგებზე სწავლებაში, განათლებაში, კვლევასა და საზოგადოებისთვის საჭირო სხვა 

მომსახურებებზე?  

• განიხილეთ, ხელს შეუწყობს თუ არა სამსახურების/ცენტრების რაოდენობის შემცირება 

ადმინისტრაციული საქმიანობის/პროცედურების შემცირებას. 

• რაც შეეხება ხარისხის კულტურას, შესაძლოა კარგი იდეა აღმოჩნდეს გარკვეული 

შეხვედრების/დისკუსიების გამართვა იმის თაობაზე თუ როგორ შეუწყოთ ამას ხელი და 

გამოიყენოთ უნივერსიტეტში. ამ დისკუსიებსა და შეხვედრებში მონაწილეობა უნდა 

მიიღონ აკადემიურმა პერსონალმა, რექტორმა, მოწვეულმა პედაგოგებმა და ხარისხის 

უზრუნველყოფის სამსახურმა. 

• უნივერსიტეტმა უნდა გაითვალისწინოს საუკეთესო საერთაშორისო პრაქტიკა 

საგანმანათლებლო პროგრამების დაგეგმვის, შედგენისა და შემუშავებისას. 

• პროგრამის შედეგების რუკები უნდა შემუშავდეს ისე, რომ მათში სწორად აისახოს 

თითოეული კომპონენტის/კურსის როლი და სტატუსი; 



• უნივერსიტეტმა უნდა უზრუნველყოს, რომ სწავლების და სწავლის მრავალფეროვანი 

ინოვაციური მეთოდი გამოიყენებოდეს, რათა გაძლიერდეს სტუდენტზე ორიენტირება.  

• უნდა განახლდეს სილაბუსებში მითითებული ლიტერატურა და მოხდეს მისი 

ინტერნაციონალიზაცია, რათა ასახოს დარგის უახლესი მიღწევები.  

• უნივერსიტეტმა უნდა უზრუნველყოს, რომ სამაგისტრო და სადოქტორო პროგრამების 

ფარგლებში მეტი ყურადღება დაეთმოს კვლევის მეთოდების სწავლებასა და გამოყენებას; 

• პროგრამებში ჩართული პერსონალი უნდა იყოს მითითებული სასწავლო გეგმაში, რათა 

გაიზარდოს პროგრამების ხილვადობა.  

• უნივერსიტეტმა უნდა შეიმუშაოს უკეთესი მექანიზმები სტუდენტების მიღწევებისა და 

ხარვეზების შესახებ ინდივიდუალური უკუკავშირისათვის. 

• გადაისინჯოს არასამეწარმეო (არაკომერციული) იურიდიული პირის - საქართველოს 

საპატრიარქოს წმიდა ანდრია პირველწოდებულის სახელობის ქართული 

უნივერსიტეტის წესდება და ნათელი გახდეს კონკრეტული პუნქტები (მუხლი 5, აბზაცი 

2, პუნქტები "ს" და "ტ") 

• უნივერსიტეტმა უნდა უზრუნველყოს, რომ საგრანტო სისტემის პრაქტიკა ახალგაზრდა 

მეცნიერებისთვის მოიცავდეს საჯარო, გამჭვირვალე და სამართლიან პროცედურებს. 

• გირჩევთ, რომ მეორე კორპუსში, სათადარიგო გასასვლელი შეცვალოთ ხის კარით. 

• მოძებნეთ ელექტრონული მონაცემთა ბაზების მოხმარების გაზრდის გზები. 

• განავითარეთ ინგლისურენოვანი გვერდი.  

 

საუკეთესო პრაქტიკის შეჯამება  

 

დოქტორანტებისთვის დაფინანსების შესაძლებლობების/საგრანტო სისტემის დანერგვა. 

შთამბეჭდავია დერეფნებში გამწვანებითა და სკამებით მიმზიდველი გარემოს შექმნის 

კრეატიულობის დონე და მოვლის ხარისხი.  ყოველივე ეს ქმნის სასიამოვნო სასადილოს და 

მცირე ზონებს სტუდენტური აქტივობებისთვის, რაც კარგი შესაძლებლობაა სტუდენტებისთვის, 

რომ იმუშაონ და გამართონ დისკუსიები უნივერსიტეტში. 

ექსპერტთა ჯგუფმა გააცნობიერა, რომ SANGU-მ ბევრ რამეს მიაღწია გასულ წელს. 

უნივერსიტეტი ვითარდება, მაგრამ ჯერ კიდევ პირველი ნაბიჯები და გეგმები უნდა იქცეს 

რეალობად. 

ადგილზე ვიზიტის დროს, ექსპერტთა ჯგუფი კმაყოფილი დარჩა სტუდენტებთან და 

პერსონალთან შეხვედრით, რომლებიც ამაყობენ თავიანთი უნივერსიტეტით და 

დამსაქმებლებიც კმაყოფილები არიან განათლებული ბაკალავრებითა და მაგისტრებით. 

 

 

 

 

სტანდარტებთან და სტანდარტის კომპონენტებთან უსდ-ს შესაბამისობის შემაჯამებელი ცხრილი 

1.  უსდ-ს მისია და სტრატეგიული განვითარება ☒ ☐ ☐ ☐ 

1.1 უსდ-ს მისია ☒ ☐ ☐ ☐ 

1.2 სტრატეგიული განვითარება  ☐ ☒ ☐ ☐ 

2. უსდ-ს ორგანიზაციული სტრუქტურა და მართვა ☐ ☒ ☐ ☐ 

2.1 ორგანიზაციული სტრუქტურა და მართვა ☐ ☒ ☐ ☐ 

2.2 ხარისხის უზრუნველყოფის შიდა მექანიზმები ☐ ☒ ☐ ☐ 

2.3 ეთიკისა და კეთილსინდისიერების პრინციპების დაცვა ☐ ☒ ☐ ☐ 

3. საგანმანათლებლო პროგრამები ☐ ☒ ☐ ☐ 

3.1 საგანმანათლებლო პროგრამების დაგეგმვა და 

შემუშავება 

☒ ☐ ☐ ☐ 

3.2 საგანმანათლებლო პროგრამების სტრუქტურა და 

შინაარსი 

☐ ☒ ☐ ☐ 

3.3 სწავლის შედეგების შეფასება ☐ ☒ ☐ ☐ 

4 უსდ-ის პერსონალი ☐ ☒ ☐ ☐ 

4.1 პერსონალის მართვა ☐ ☐ ☒ ☐ 

4.2 აკადემიური/სამეცნიერო და მოწვეული პერსონალის 

დატვირთვა  

☒ ☐ ☐ ☐ 

5 სტუდენტები და მათი მხარდაჭერის ღონისძიებები ☐ ☒ ☐ ☐ 

5.1 სტუდენტის სტატუსის მოპოვებისა და შეცვლის წესი, 

განათლების აღიარება და სტუდენტთა უფლებები 

☐ ☒ ☐ ☐ 

5.2 სტუდენტთა მხარდაჭერის ღონისძიებები ☐ ☒ ☐ ☐ 

6 კვლევა, განვითარება და/ან სხვა შემოქმედებითი 

საქმიანობა 

☐ ☐ ☒ ☐ 

6.1 კვლევითი საქმიანობა ☐ ☒ ☐ ☐ 

6.2 კვლევის მხარდაჭერა და ინტერნაციონალიზაცია ☐ ☐ ☒ ☐ 

6.3 კვლევითი საქმიანობის შეფასება ☐ ☐ ☒ ☐ 

7 მატერიალური, საინფორმაციო და ფინანსური 

რესურსები 

☐ ☒ ☐ ☐ 

7.1 მატერიალური რესურსები ☒ ☐ ☐ ☐ 



7.2 საბიბლიოთეკო რესურსები ☐ ☒ ☐ ☐ 

7.3 საინფორმაციო რესურსები ☒ ☐ ☐ ☐ 

7.4 ფინანსური რესურსები  ☐ ☒ ☐ ☐ 

 

ექსპერტთა ჯგუფის წევრების ხელმოწერები 

1. ჰენრიკ ტოფტ ჯენსენი 

2. ლევან ცაგარელი 

3. ეკატერინე ფირცხალავა 

4. ლარისა პატარაია 

5. ია მოსაშვილი 

6. თინათინ გაბრიჩიძე 

 

 

 

 

 

 

 

 

 

 

 

 

 

 

 

 

 

 

 

 

ავტორიზაციის სტანდარტის კომპონენტებთან უმაღლესი საგანმანათლებლო 

დაწესებულების შესაბამისობა 

 

 



1. უსდ-ს მისია და სტრატეგიული განვითარება 

უსდ-ის მისიის შესახებ განაცხადი განსაზღვრავს მის როლსა და ადგილს უმაღლესი განათლების სფეროსა 

და ფართო საზოგადოებაში. უსდ-ს სტრატეგიული განვითარების გეგმა შეესაბამება უნივერსიტეტის 

მისიას, ეფუძნება უმაღლესი ამ საგანმანათლებლო დაწესებულების მიზნებს და ასახავს მათი მიღწევის 

საშუალებებს.   

1.1 უსდ-ის მისია 

უსდ-ის მისია ითვალისწინებს საქართველოსა და ევროპის უმაღლესი განათლების ძირითად მიზნებს, 

განსაზღვრავს მის როლსა და ადგილს უმაღლეს საგანმანათლებლო სფეროსა და საზოგადოებაში, 

როგორც ადგილობრივ, ისე საერთაშორისო დონეზე.  

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უნივერსიტეტის მისია აღიქმება, როგორც ხანგრძლივი პროცესის შედეგი, რაც  ფოკუს 

ჯგუფებით განხორციელდა და შედგებოდა პერსონალის რამდენიმე წევრისგან და 

დაინტერესებული მხარეებისგანაც. როგორც ჩანს, სტუდენტები და პერსონალი იცნობენ 

მისიას. 

უნივერსიტეტის მისიაში ნახსენებია: 

• თავისი წვლილი შეიტანოს ქვეყნის განვითარებაში და დაიცვას ქვეყნის 

ფასეულობები; 

• შრომის ბაზარისთვის მოამზადოს  მაღალი დონის, მოთხოვნად სპეციალისტები; 

• შექმნას ისეთი სასწავლო შემოქმედებითი გარემო, რომელიც ხელს შეუწყობს 

პიროვნების შემოქმედებითი პოტენციალის სრულ რეალიზებას; 

• სამეცნიერო კვლევების განვითარებისა და ინოვაციებისათვის სათანადო პირობების 

შექმნით მოამზადოს ახალი სამეცნიერო პერსონალი, რომელიც უპასუხებს ქვეყნის 

წინაშე არსებულ თანამედროვე გამოწვევებს. 

უნივერსიტეტის მისიის განაცხადს აქვს მკაფიოდ პროფესიონალური ფორმულირება 

ევროპული ტრადიციის შესაბამისად, თუმცა იგი გარკვეულწილად ზედმეტად ზოგადია, რაც 

ართულებს იმის გარკვევას, აქვს თუ არა უნივერსიტეტს სპეციალური მახასიათებლები ან 

განსაკუთრებული პროფილი, მაგალითად ზოგიერთ სამეცნიერო სფეროში 

განსაკუთრებული კომპეტენციების თვალსაზრისით ან სწავლებისა და სწავლის 

მეთოდოლოგიით ან საკვლევი ორიენტირით ან ადგილობრივ თუ გლობალურ 

საზოგადოებასთან ურთიერთობით. 

გასაუბრების დროს ნათელი გახდა, რომ ისტორიისა და ქართული ფილოლოგიის 

პროგრამები ემსახურებიან ეროვნული ღირებულებების დაცვის მიზანს. ასევე აღინიშნა, რომ 

თანამედროვე მსოფლიოსთან ინტეგრაციაც გადამწყვეტი მნიშვნელობისაა, თუმცა მისიაში 

არ არის აღწერილი საერთაშორისო პროფილი. როდესაც ვკითხეთ უნივერსიტეტის მთავარ 

მახასიათებლებზე, წარმომადგენლებმა დაგვისახელეს ისეთი თვისებები, რომლებიც არ არის 

ხაზგასმული მისიის განაცხადში. მაგალითად, ისინი უნივერსიტეტს ხედავენ, როგორც 



სეკულარულ, მრავალეთნიკურ და მრავალრელიგიურ დაწესებულებას, რომელიც მისდევს 

ამერიკული განათლების მოდელს და ყურადღებას ამახვილებს სტუდენტებზე, 

უზრუნველყოფს მათთვის არამხოლოდ პირადი განვითარების შესაძლებლობებს (რაც 

მოცემულია უნივერსიტეტის დევიზში: „შეიცანი თავი შენი!“), არამედ უზრუნველყოფს მათ 

შრომისუნარიანობასაც (ამის ცხადი მაგალითია სტუდენტთა დასაქმებისა და კარიერული 

განვითარების განყოფილების დაარსება) და ზრუნავს სტუდენტებზე, მათი სამოქალაქო 

უფლებების დაცვით. პატარა ზომის გამო, უნივერსიტეტი ტოვებს კომფორტული, მზარდი, 

მშვიდობიანი ოჯახის შთაბეჭდილებას, რომელიც მოქნილია, გამჭვირვალე და  მხარს უჭერს 

სტუდენტებს.  

მტკიცებულებები/ინდიკატორები 

თვითშეფასების ანგარიში; 

უნივერსიტეტის მისია 

ინტერვიუს შედეგები. 

რეკომენდაციები: 

რჩევები: 

უნივერსიტეტის მისია უფრო მკაფიოდ უნდა აღწერდეს უნივერსიტეტის ყველაზე 

მნიშვნელოვან და განსაკუთრებულ მახასიათებელს და ასევე - რაში სურს უნივერსიტეტს, 

რომ იყოს განსხვავებული და ძლიერი. 

საუკეთესო პრაქტიკა (ასეთის არსებობის შემთხვევაში):  

შეფასება 

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

1.2  სტრატეგიული განვითარება  

o უსდ-ს აქვს სტრატეგიული განვითარების (7-წლიანი) და სამოქმედო გეგმები (3-წლიანი). 

o უსდ-ს წვლილი შეაქვს საზოგადოების განვითარებაში, დაწესებულებაში გენერირებულ 

ცოდნას უზიარებს საზოგადოებას და ხელს უწყობს უწყვეტ განათლებას. 

o უსდ ახორციელებს სტრატეგიული განვითარებისა და სამოქმედო გეგმების შესრულების 

შეფასებას და სათანადოდ რეაგირებს შეფასების შედეგებზე. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უსდ-ს აქვს სტრატეგიული განვითარების (7-წლიანი) და სამოქმედო გეგმები (3-წლიანი). 

უნივერსიტეტს წვლილი შეაქვს საზოგადოების განვითარებაში, დაწესებულებაში 

დაგროვებულ ცოდნას უზიარებს საზოგადოებას და ხელს უწყობს უწყვეტ განათლებას. 

უნივერსიტეტს აქვს  სტრატეგიული გეგმის განხორციელებისა და სამოქმედო გეგმების 

შედეგების შეფასების გეგმა.  



სტრატეგიული გეგმა შედგება 16 სტრატეგიული მიზნისგან. მიზნები რელევანტურია 

უნივერსიტეტის განვითარებისთვის, მაგრამ SWOT ანალიზთან კავშირი ყოველთვის 

საკმარისად მკაფიო არ არის, არ მიმდინარეობს განხილვა  სტრატეგიულ მიზნებსა და 

შესაძლებლობებს, საფრთხეებს, ძლიერ და სუსტ მხარეებს შორის კავშირზე.  

სტრატეგიულ გეგმას მოჰყვება სამოქმედო გეგმა, სადაც 42-ზე მეტი აქტივობა თუ ამოცანაა 

და 250-ზე მეტი საქმიანობაა, ყველა აღწერილია პასუხისმგებელი აქტორებით, განრიგით და 

ნაწილობრივად, დაფინანსებით. საერთო ჯამში შთამბეჭდავი გეგმაა, საკმაოდ 

დატვირთულია საქმიანობებითა და პასუხისმგებლობებით. 

სწავლებაზე, განათლებაზე, კვლევასა და სამოქმედო გეგმაში საზოგადოების მსახურებაზე 

ყურადღების გამახვილება გაზრდიდა ამ გეგმის ღირებულებას. 

როგორც თავად უნივერსიტეტმა აღნიშნა თვითშეფასების ანგარიშში: „უნივერსიტეტს მცირე 

პრაქტიკა აქვს სტრატეგიული განვითარების გეგმის და შუალედური სამოქმედო გეგმის 

განხორციელების მონიტორინგსა და მის შეფასებაში.  უნივერსიტეტმა სისტემატურად უნდა 

უზრუნველყოს ამ პროცესის მონიტორინგი და შეფასება მეთოდოლოგიის განვითარების 

მიხედვით“. სამოქმედო გეგმაში ნახსენებია პასუხისმგებლობები, ხოლო ინტერვიუების 

დროს არ იყო წარმოჩენილი, თუ როგორ გეგმავენ სტრატეგიული გეგმის შედეგების 

შეფასებას. SANGU-ს სტრატეგიული განვითარების გეგმას აკლია ეფექტურობის მთავარი 

მაჩვენებლები. უმეტეს შემთხვევებში ეფექტურობის მთავარი მაჩვენებლები (KPI) არ არის 

გაზომვადი. ამან შესაძლოა ხელი შეუშალოს მის შესრულებას. განსაკუთრებით კი სწორად 

ვერ განვითარდება მონიტორინგისა და კონტროლის მექანიზმები და ძალიან რთული იქნება  

 იმ შემთხვევაშიც კი თუ სამოქმედო გეგმას სადმე შუაში აქვს გარკვეული მაჩვენებლები, 

სტრატეგიულ გეგმას უნდა ჰქონდეს სტრატეგიულ მიზანთან დაკავშირებული 

ინდიკატორები. ამ შემთხვევაში შესაძლებელი იქნება უნივერსიტეტის სტრატეგიული და 

ფინანსური ეფექტურობის გაანალიზება და უსდ-ს ექნება სტრატეგიული გეგმის 

ადაპტირების შესაძლებლობა, რომ იგი გახადოს უფრო რეალისტური და მიღწევადი.   

მტკიცებულებები/ინდიკატორები 

თვითშეფასების ანგარიში; 

სტრატეგიული განვითარების გეგმა 2018-2025 SWOT ანალიზით; 

შუალედური სამოქმედო გეგმა; 

გასაუბრებები ხელმძღვანელობასთან და ადმინისტრაციულ პერსონალთან. 

რეკომენდაციები: 

შეამცირეთ სტრატეგიულ  და სამოქმედო გეგმაში არსებული მიზნების რაოდენობა და 

განავითარეთ შედეგების შეფასების მეთოდი, რათა შესაძლებელი გახადოთ მიზნების 

დასრულება, ამისთვის გამოგადგებათ პარამეტრები და საზომი ერთეულები. 

პრიორიტეტები გაანაწილეთ სტრატეგიულ მიზნებსა და სამოქმედო ამოცანებს შორის. აქ 

ყურადღება უნდა გაამახვილოთ, სწავლებაზე, განათლებასა და კვლევის განვითარებაზე. 

ყველა ამოცანასა და მიზანს უნდა ჰქონდეს მუშაობის ზუსტი მაჩვენებლები; შეიმუშავეთ 

მიღწევებისა და შედეგების შეფასებისთვის ეფექტური ინსტრუმენტი. 



რჩევები: 

გადახედეთ სტრატეგიულ გეგმასა და სამოქმედო გეგმას, რათა მოიძიოთ შემდეგი 

ინფორმაცია: გაქვთ თუ არა ზედმეტად ბევრი სტრატეგიული მიზნები და ზედმეტად ბევრი 

აქტივობები, რა უფრო მნიშვნელოვანია. 

საქმიანობების შედეგები მოხსენიებულია როგორც აქტივობები და ანგარიშები ან 

მაჩვენებელთა ჩამონათვალი. განა ნამდვილად გჭირდებათ ამდენი აქტივობა და ანგარიშები, 

ნაცვლად იმისა, რომ ყურადღება გაამახვილოთ ყველაზე მნიშვნელოვან შედეგებზე 

სწავლებაში, განათლებაში, კვლევასა და საზოგადოებისთვის საჭირო სხვა მომსახურებებში? 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

2. უსდ-ს ორგანიზაციული სტრუქტურა და მართვა 

უსდ-ის ორგანიზაციული სტრუქტურა და მართვა ითვალისწინებს საგანმანათლებლო სივრცეში არსებულ 

საუკეთესო პრაქტიკას, რაც გულისხმობს მართვისა და ხარისხის უზრუნველყოფის მექანიზმების ეფექტურ 

გამოყენებას მართვის პროცესში. აღნიშნული მიდგომა უზრუნველყოფს სტრატეგიული გეგმის 

განხორციელებას, ხარისხის უზრუნველყოფის ფუნქციის ინტეგრირებას მართვის პროცესში და ხელს 

უწყობს დაწესებულებაში კეთილსინდისიერებისა და ეთიკური პრინციპების დამკვიდრებას. 

ადმინისტრაციის ხელმძღვანელი - კანცლერი ზრუნავს უნივერსიტეტის ეკონომიკურ მდგომარეობაზე, 

SANGU-ს ადმინისტრაციასთან ერთად. ეკონომიკური ხელმძღვანელობის განსხვავებული მოდელები 

განვიხილეთ.  ექსპერტთა ჯგუფმა დაადგინა, რომ მოქმედი ბიზნეს უწყვეტობის გეგმა შეესაბამება SANGU-

ს ზომას. 

2.1  ორგანიზაციული სტრუქტურა და მართვა 

o უსდ-ს ორგანიზაციული სტრუქტურა უზრუნველყოფს სტრატეგიულ გეგმაში დასახელებული 

მიზნების და საქმიანობების განხორციელებას. უსდ-ის მართვის ორგანოებში 

არჩევის/დანიშვნის პროცედურები არის გამჭვირვალე, სამართლიანი და კანონთან შესაბამისი. 

o უსდ-ს ხელმძღვანელობა/მმართველი ორგანო უზრუნველყოფს დაწესებულების  საქმიანობის 

ეფექტიან მართვას. 

o უსდ-ის ხელმძღვანელობა უსდ-ს მისიისა და მიზნის შესაბამისად, ხელს უწყობს 

საგანმანათლებლო დაწესებულების საერთაშორისო თანამშრომლობას და 

ინტერნაციონალიზაციის პროცესს.   

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

 



უნივერსიტეტი დააარსა საქართველოს საპატრიარქომ (ქართული მართლმადიდებლური 

ეკლესია) 2008 წელს. 

უნივერსიტეტის მმართველობა შედგება დამფუძნებლის (ქორეპისკოპოსის) სრულუფლებიანი 

წარმომადგენლისგან, რექტორისგან და ადმინისტრაციის ხელმძღვანელისგან (კანცლერი). 

რექტორსა და კანცლერს თანამდებობაზე ნიშნავს და ათავისუფლებს უნივერსიტეტის 

დამფუძნებლის წარმომადგენელი, რომელიც თავად განუსაზღვრელი ვადით არის 

დანიშნული. ამან შესაძლოა მართვაში დისბალანსი გამოიწვიოს. 

როგორც ბევრ სხვა შემთხვევაში, სადაც ხელმძღვანელების დანიშვნა ხდება, პროცესი 

ყოველთვის გამჭვირვალე არ არის, თუმცა ვინ ვის ნიშნავს ამის აღწერა საკმაოდ გასაგებია. 

რაც შეეხება აკადემიურ საბჭოს, წევრების უმრავლესობა დანიშნულია. ექსპერტთა 

ჯგუფისთვის გაურკვეველია, თუ როგორ აირჩიეს ბოლო წევრები. 

2018 წელს უნივერსიტეტის სტრუქტურა შეიცვალა და 4 ფაკულტეტიდან 2 სკოლად 

გარდაიქმნა, რითაც სკოლის სტრუქტურა და სადოქტორო პროგრამის სტრუქტურა 

გამარტივდა. 

უნივერსიტეტის ადმინისტრაციული სტრუქტურა შთამბეჭდავია, თუ უნივერსიტეტის ზომას 

გავითვალისწინებთ. მოქმედებს 20 ადმინისტრაციული ოფისი/ცენტრი/სამსახური. რამდენიმე 

მათგანი საკმაოდ ახალია, პროფესიული ამბიციებით. აქტორებს შორის სამუშაოს 

განაწილებიდან ჩანს, რომ შესაძლებელია სტრატეგიულ გეგმაში ნახსენები მიზნების 

განხორციელება.  გამოწვევას წარმოადგენს ამ მიზნების რაოდენობა.  

ქართული უნივერსიტეტის ორგანიზაციული სტრუქტურა, სამსახურებსა და SANGU-ს 

ადმინისტრაციას შორის შრომის გადანაწილებით, სტრატეგიული გეგმის აქტივობებთან და 

სამოქმედო გეგმასთან ერთად უნდა უზრუნველყოფდეს სტრატეგიული მიზნების 

განხორციელებას, თუმცა საჭიროა აკადემიური პერსონალის უფრო აქტიური როლი ამ 

საქმეში. 

სტრატეგიის განხორციელების მონიტორინგი ხორციელდება დაკვირვებითა და დაგეგმილი 

შედეგის მიღწევადობის შეფასებით, თუმცა უნივერსიტეტს მცირე პრაქტიკა აქვს 

სტრატეგიული გეგმის განხორციელების მონიტორინგისა და შეფასების კუთხით. 

SANGU-ს ინტერნაციონალიზაციის პროცესი ჯერ კიდევ ძალიან ახალია, თუმცა არის 

ინიციატივები, რომ შეიქმნას საერთაშორისო კოლაბორაცია და გაუმჯობესდეს ენის ცოდნის 

დონე უნივერსიტეტში. ინტერნაციონალიზაცია დასახელებულია ერთ-ერთ სტრატეგიულ 

მიზნად, ასევე სტუდენტების გაცვლაც, თუმცა ეს მიზნები ჯერ არ არის განვითარებული. 

საჭიროა აკადემიური საბჭოს არჩევის წესის აღწერა.  

შემუშავებულია საერთაშორისო პოლიტიკა და არის რამდენიმე ინიციატივა მემორანდუმებით 

და ხელშეკრულებებით, მომავალში, პერსონალის  და სტუდენტების გაცვლის შესახებ.  

იმავდროულად, უნივერსიტეტში ვითარდება ენის პოლიტიკა.  

მტკიცებულებები/ინდიკატორები 

თვითშეფასების ანგარიში; 



უნივერსიტეტის სტრუქტურა. 

სტრატეგიული და სამოქმედო გეგმები 

გასაუბრებები. 

რეკომენდაციები: 

აღწერეთ აკადემიური საბჭოს წევრების არჩევის პროცედურა. 

განაგრძეთ საერთაშორისო ურთიერთობების ჩამოყალიბებისთვის მუშაობა  და 

უზრუნველყავით,  უნივერსიტეტში ენების ცოდნის დონის გაუმჯობესება. 

რჩევები: 

განიხილეთ, ხელს შეუწყობს თუ არა სამსახურების/ცენტრების რაოდენობის შემცირება 

ადმინისტრაციული საქმიანობის/პროცედურების შემცირებას. 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

o ☐ არ არის შესაბამისობაში მოთხოვნებთან 

2.2  ხარისხის უზრუნველყოფის შიდა  მექანიზმები  

o უსდ-ში ეფექტურად ხორციელდება ხარისხის უზრუნველყოფის შიდა მექანიზმები. უსდ-ის 

ხელმძღვანელობა მუდმივად ზრუნავს ხარისხის უზრუნველყოფის ფუნქციის გაძლიერებაზე 

და ხელს უწყობს უსდ-ში ხარისხის კულტურის დამკვიდრებას.  

o უსდ-ს აქვს სტუდენტთა კონტინგენტის დაგეგმვის მექანიზმი, რომელიც თითოეულ სტუდენტს 

მისცემს ხარისხიანი განათლების მიღების შესაძლებლობას. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

დაწესებულებამ შეიმუშავა მექანიზმები  ხარისხის შიდა უზრუნველყოფისთვის, ხარისხის 

უზრუნველყოფაზე პასუხისმგებელი ორგანოებია ხარისხის უზრუნველყოფისა და 

სტრატეგიული განვითარების სამსახური. მნიშნელოვანია, რომ აკადემიურ პერსონალს 

ჩამოუყალიბდეს საკუთარი პასუხისმგებლობა, მხოლოდ სამსახურისთვის ამის მინდობა არ 

არის საკმარისი, ყოველდღიურ საქმიანობაში ხარისხის უზრუნველყოფა აკადემიური 

პერსონალის საქმიანობაა.  

გადადგმულია რამდენიმე ნაბიჯი: განხორციელდა კითხვარები და კითხვარების შედეგების 

დამუშავება, რაც მნიშვნელოვანი შედეგებია. თუმცა ჯერ კიდევ ჩამოსაყალიბებელია ის გაგება, 

თუ როგორ შეძლებენ  კითხვარების შედეგების გამოყენებას მასწავლებლები. ანუ საჭიროა, 

უნივერსიტეტში ხარისხის კულტურის ჩამოყალიბება. ხარისხის უზრუნველყოფის სისტემა 

უნივერსიტეტში საკმაოდ ახალია. 



მართალია უნივერსიტეტმა შეიმუშავა კითხვარები სტუდენტებისთვის, თუმცა სასწავლო 

კურსებისა და ლექტორების შეფასება ამ დრომდე სისტემატურად არ ხდებოდა (ყოველ 

სემესტრში). ამის მიზეზი, ხარისხის უზრუნველყოფის სამსახურის თანახმად, იყო 

გამოკითხვების ელექტრონული სისტემის არ არსებობა. დავინტერესდით, თუ როგორ 

ხდებოდა პროგრამების შეფასდება PDCA ციკლის მიხედვით სტუდენტთა გამოკითხვის 

სისტემის გარეშე, რაზეც ხარისხის უზრუნველყოფის სამსახურმა გვიპასუხა, რომ ატარებდნენ 

ფოკუს ჯგუფებს და საჭიროებაზე დაფუძნებულ სხვადასხვა შეფასებებს. ხარისხის 

უზრუნველყოფის სამსახური ელის სისტემის ცვლილებას, რათა ყოველი სემესტრის ბოლოს 

სისტემატური გამოკითხვების განხორციელება გახდეს შესაძლებელი. 

დამსაქმებელთა გამოკითხვა ტარდება ყოველ 5 წელიწადში ერთხელ. სტუდენტებმა ვერ 

მოგვაწოდეს ინფორმაცია გამოკითხვების სისტემატიურობის შესახებ. მართალია 

დაწესებულება გამოკითხვების ჩატარებას ყოველ სემესტრში გეგმავს, თუმცა ყოველივე ზემოთ 

დასახელებული გარემოებები კითხვის ნიშნის ქვეშ აყენებს დაწესებულებაში უწყვეტი PDCA 

ციკლის განხორციელებას ამ პერიოდის განმავლობაში. 

საერთო ჯამში, ექსპერტთა ჯგუფი ფიქრობს, რომ უფრო ყოვლისმომცველი მიდგომაა საჭირო. 

ხარისხის უზრუნველყოფის სამსახური არ არის ჩართული პერსონალის შეფასებაში, იგი 

უმეტესად დაკავებულია პროგრამების შეფასებითა და აკრედიტაციისთვის მათი განახლებით. 

უნივერსიტეტის ხარისხის უზრუნველყოფის სამსახურის ხედვაა, მოიცვას უნივერსიტეტის 

ყველა პროცესი, თუმცა საჭიროა ამ ხედვის რეალობად ქცევა - ხარისხის უზრუნველყოფა უნდა 

გაფართოვდეს და მხოლოდ აკრედიტაციის პროცესსა და საგანმანათლებლო პროგრამებს არ 

მოიცავდეს, იგი უნდა ეხებოდეს საგანმანათლებლო და სასწავლო პროცესის ყველა ელემენტს.  

როგორც ჩანს, ხარისხის უზრუნველყოფა დელეგირებულია ხარისხის უზრუნველყოფის 

სამსახურზე და არაა  ხელმძღვანელობის საქმიანობის და ინტერესის მნიშვნელოვანი 

ელემენტი.  რამდენადაც ხარისხის უზრუნველყოფის სამსახური და მისი მექანიზმები 

მოიცავენ საგანმანათლებლო პროგრამებს, შეფასების შედეგებს ხელმძღვანელობა 

საგანმანათლებლო პროგრამების გარდა სხვა საკითხებში ვერ გამოიყენებს. 

სწავლის შედეგი გამოიყენება, როგორც ელემენტი უნივერსიტეტის ხარისხის 

უზრუნველყოფის ინიციატივებში, ეს მნიშვნელოვანი ნაბიჯია, თუმცა უნივერსიტეტი ჯერ 

კიდევ საჭიროებს ამ ხელსაწყოს განვითარებასა და გამოყენებას. 

კვლევაში, პუბლიკაციები ახლა გამოიყენება როგორც კვლევითი საქმიანობის საზომი 

ინსტრუმენტი, რაც მნიშვნელოვანი ნაბიჯია. თუმცა, გაზომვა ერთი ნაბიჯია, მაგრამ 

საერთაშორისო პუბლიკაციების აქტივობების ხელშეწყობაც ძალიან მნიშვნელოვანია კვლევის 

შედეგების შესაქმნელად. ამასთან, მნიშნელოვანია ქართულ ენაზე გამოქვეყნებაც, რამდენიმე 

კვლევის შედეგი პირველ რიგში მიმართულია ქართულ აუდიტორიაზე.  

სტუდენტთა კონტინგენტის ზომის განსაზღვრა ხდება პროგრამის დონეზე, დაწესებულების 

უფროს მენეჯმენტთან ინტერვიუების მიხედვით, ახლა არის იმის შესაძლებლობა, რომ უფრო 

დიდი რაოდენობით სტუდენტებს მოემსახურონ ყველა პროგრამაზე.  სტუდენტთა 



კონტინგენტის დაგეგმვის მეთოდოლოგია ითვალისწინებს დაწესებულების რესურსებს 

(მატერიალურ, ადამიანურ, საბიბლიოთეკო და ელექტრონულ რესურსებს), ასევე 

პროგრამისთვის რიცხობრივ მაჩვენებლებს - მათ შორის სტუდენტთა მიღებას, სტუდენტების 

სტატუსის შეჩერებისა და შეწყვეტის მაჩვენებლებს და ა.შ. მეთოდოლოგია ასევე 

ითვალისწინებს სტუდენტების შესაძლებლობას, მონაწილეობა მიიღონ პროგრამების 

პრაქტიკულ კომპონენტში.  

თუმცა, პრობლემა იმაში მდგომარეობს, რომ პროგრამებზე მოთხოვნა და სტუდენტების 

რაოდენობაც დაბალია.  
 
მტკიცებულებები/ინდიკატორები 

თვითშეფასების ანგარიში; 

შეხვედრები უნივერსიტეტში ხარისხის უზრუნველყოფის სამსახურის პერსონალთან, სრულ 

განაკვეთზე მომუშავე  და მოწვეულ პედაგოგებთან. 

ხარისხის უზრუნველყოფის მექანიზმები და უნივერსიტეტის პოლიტიკა; 

სტუდენტთა კონტინგენტის დაგეგმვის მეთოდოლოგია; 

რეკომენდაციები: 

განაგრძეთ ხარისხის უზრუნველყოფის სისტემების გაუმჯობესება და უზრუნველყავით, 

რომ სწავლებას, განათლებასა და კვლევას მოჰყვეს სისტემატური შემოწმება.  

განავითარეთ ხარისხის კულტურა, როგორც უნივერსიტეტის განუყოფელი 

მახასიათებელი და სწავლის შედეგები გამოიყენეთ სწავლების დაგეგმვისას და 

განათლების განვითარებისას. 

უზრუნველყავით, რომ სწავლების, განათლებისა და კვლევის ხარისხი მხოლოდ 

უნივერსიტეტის სამსახურის მნიშვნელოვანი საქმიანობა კი არ იყოს, არამედ აკადემიური 

პერსონალის საქმიანობის განუყოფელი ნაწილიც. 

გააძლიერეთ ხარისხის უზრუნველყოფის სამსახურის ძალისხმევა უნივერსიტეტში, რათა 

მოიცვას ყველა საუნივერსიტეტო პროცესი. 

რჩევები: 

რაც შეეხება ხარისხის კულტურას, შესაძლოა კარგი იდეა აღმოჩნდეს გარკვეული 

შეხვედრების/დისკუსიების გამართვა თუ როგორ შეუწყოთ მას ხელი და გამოიყენოთ 

უნივერსიტეტში. ამ დისკუსიებსა და შეხვედრებში მონაწილეობა უნდა მიიღონ აკადემიურმა 

პერსონალმა, რექტორმა, მოწვეულმა პედაგოგებმა და ხარისხის უზრუნველყოფის სამსახურმა. 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 



 

2.3. ეთიკისა და კეთილსინდისიერების პრინციპების დაცვა 

o უსდ-ში შემუშავებულია რეგულაციები და მექანიზმები, რომლებიც უზრუნველყოფს ეთიკისა 

და კეთილსინდისიერების პრინციპების დაცვას. აღნიშნული რეგულაციები საჯაროდ 

ხელმისაწვდომია. 

o უსდ-ს დანერგილი აქვს პლაგიატორობის აღმოჩენისა და თავიდან აცილების მექანიზმები.  

o უსდ იცავს აკადემიური თავისუფლების პრინციპებს. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უნივერსიტეტმა შეიმუშავა ეთიკის კოდექსი და მოქმედებს დისციპლინარული დანაშაულის 

პროცედურები. დისციპლინარული გადაცდომისთვის დაარსებულია სპეციალური კომისია. 

უნივერსიტეტმა ასევე შეიმუშავა „პლაგიატის აღმოჩენის რეკომენდაციები აკადემიური 

პერსონალისა და მოწვეული ლექტორებისთვის“, რათა ეფექტურად ებრძოლოს პლაგიატს.   

სტუდენტები ინფორმირებულები არიან პლაგიატის შესახებ და ესმით ის სანქციები, რომელიც 

შესაძლოა მათ დაუწესონ პლაგიატის აღმოჩენის შემთხვევაში. ქართული უნივერსიტეტი 

აქტიურად ებრძვის პლაგიატის შემთხვევებს. ამ მხრივ, უნივერსიტეტმა შემოიღო „პლაგიატის 

გამოვლენის, პრევენციისა და რეაგირების წესი“. ეს წესი ვრცელდება როგორც სტუდენტებზე, 

ასევე აკადემიურ და მოწვეულ პერსონალზე. პლაგიატის თავიდან აცილების მიზნით, 

უნივერსიტეტი ატარებს სხვადასხვა საინფორმაციო ღონისძიებებს. პლაგიატის გამოვლენის, 

პრევენციისა და რეაგირების წესები გამოქვეყნებულია უნივერსიტეტის ვებ-გვერდზე, გარდა 

ამისა, აკადემიური და მოწვეული პერსონალი სტუდენტებს ინფორმაციას აწვდის პლაგიატის, 

ეთიკის და შესაძლო სანქციების შესახებ (გამოვლენის შემთხვევაში).  

ამ მიზნისთვის, უნივერსიტეტი მოლაპარაკებებს აწარმოებდა პოლონურ პლაგიატის 

აღმოჩენის კომპანიასთან „Strike Plagiarism“. მოლაპარაკებების შედეგად, გადაწყდა  2019 წელს 

პლაგიატის გამოვლენის ელექტრონული პროგრამის ჩაშვება ამ კომპანიაში და პირველ ეტაპზე, 

სადოქტორო დისერტაციების შემოწმება.  

მოქმედებს პლაგიატის შემოწმების პროცესი, თუმცა მას ჯერ სათანადოდ არ იყენებენ, 

უნივერსიტეტის სტატისტიკის თანახმად, იგი მხოლოდ 10-ჯერ გამოიყენეს. 

უნივერსიტეტის ეთიკის კოდექსი ხელმისაწვდომია უნივერსიტეტის ვებ-გვერდზე 

(http://dl.sangu.edu.ge/pdf/etika.pdf )  და საჯაროა ნებისმიერი დაინტერესებული პირისთვის 

აკადემიური თავისუფლება ერთი შეხედვით უზრუნველყოფილი უნდა იყოს უნივერსიტეტის 

შიდა რეგულაციებით, სადაც უამრავ გადაწყვეტილებებს იღებენ პროგრამის ხელმძღვანელები, 

სკოლების ლიდერები და კვლევითი ცენტრების უფროსები. პერსონალის ყველა წევრი, 

მოწვეული პედაგოგები და კვლევითი ცენტრის მკვლევრებიც, კმაყოფილნი არიან სამუშაო 

პირობებით. 

https://owa.ruc.dk/owa/redir.aspx?C=9esrlINyJ0wSUEL7LIrsijVneppUN7BHjQxljR6bgyf1Lw6xhGbXCA..&URL=http://dl.sangu.edu.ge/pdf/etika.pdf
https://owa.ruc.dk/owa/redir.aspx?C=9esrlINyJ0wSUEL7LIrsijVneppUN7BHjQxljR6bgyf1Lw6xhGbXCA..&URL=http://dl.sangu.edu.ge/pdf/etika.pdf


მტკიცებულებები/ინდიკატორები 

თვითშეფასების ანგარიში; 

სტრატეგიული განვითარების გეგმა 

სამოქმედო გეგმა; 

ეთიკის კოდექსი; (დანართი 20); 

„პლაგიატის გამოვლენის, პრევენციისა და რეაგირების წესი“ (დანართი 21); 

პლაგიატის არსის ინსტრუქცია და მისი თავიდან აცილება (დანართი 21). 

ხელშეკრულება Strike Plagiarism-თან (დანართ 21); 

უნივერსიტეტის შიდაგანაწესი(დანართი 22); 

ინტერვიუები ადგილზე ვიზიტის დროს 

რეკომენდაციები: 

განაგრძეთ პლაგიატის კონტროლის შემუშავება მოკრძალებული დანახარჯებით. 

რჩევები: 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

3. საგანმანათლებლო პროგრამები 

უსდ-ს აქვს საგანმანათლებლო პროგრამების დაგეგმვის, შემუშავების, დამტკიცების, განვითარებისა და 

გაუქმების პროცედურები. პროგრამის სწავლის შედეგები ნათლად არის ჩამოყალიბებული და 

შესაბამისობაშია ეროვნულ საკვალიფიკაციო ჩარჩოსთან. პროგრამა უზრუნველყოფს დასახული 

მიზნებისა და მოსალოდნელი სწავლის შედეგების მიღწევას. 

 3.1 საგანმანათლებლო პროგრამების შემუშავება და განვითარება 

უსდ-ს აქვს საგანმანათლებლო პროგრამების დაგეგმვის, შემუშავების, განხორციელებისა და 

განვითარების პოლიტიკა. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უნივერსიტეტს აქვს პროცედურები და მეთოდოლოგია საგანმანათლებლო პროგრამების 

განვითარების, დამტკიცების, მათში ცვლილებების შეტანისა და გაუქმების 

უზრუნველსაყოფად. ისინი აღწერილია შემდეგ რეგულაციებში: საგანმანათლებლო 

პროგრამების შემუშავებისა და განვითარების მეთოდოლოგია, საგანმანათლებლო 

პროგრამების სწავლის შედეგების შეფასებისა და განვითარების წესი. მიუხედავად იმისა, რომ 



თვითშეფასების ანგარიშის თანახმად, საგანმანათლებლო პროგრამების შემუშავებისა და 

განვითარების თვალსაზრისით, მრავალი პროცედურა ჯერ კიდევ დაგეგმვის ეტაპზეა (იხ. 

გვერდები 41-43), უნივერსიტეტის მიერ მოწოდებული დოკუმენტები (სტუდენტთა, 

კურსდამთავრებულთა და დამსაქმებელთა კვლევის ანალიზის შედეგები და ანგარიში მათი 

განხორციელების შესახებ, შრომის ბაზრისა და დამსაქმებელთა მოთხოვნების ანალიზი, 

სტუდენტთა აკადემიური მიღწევების ანალიზის შედეგები) კარგი დასტურია იმისა, რომ 

საგანმანათლებლო პროგრამების შემუშავებისა და გაუქმებისას უნივერსიტეტი 

ითვალისწინებს შრომის ბაზრის მოთხოვნებს, უკუკავშირს დამსაქმებლებისგან, 

სტუდენტებისა და კურსდამთავრებულების კმაყოფილების კვლევის შედეგებს. ეს 

დადასტურდა ინტერვიუებით, რომლებშიც აისახა აკადემიური პერსონალის, სტუდენტების, 

კურსდამთავრებულთა და დამსაქმებელთა ჩართულობის რამდენიმე კონკრეტული 

მაგალითი პროგრამის შემუშავებისა და მოდიფიკაციის პროცესში. ასე რომ, უნივერსიტეტი 

მუდმივად მუშაობს მისი საგანმანათლებლო პროგრამების განახლებასა და განვითარებაზე. 

პროგრამების შეცვლის/გაუქმების შემთხვევაში სტუდენტებისთვის შიდა ან გარე მობილობის 

შეთავაზება უნივერსიტეტში კარგად დამკვიდრებული პრაქტიკაა, რადგან ბოლო წლების 

განმავლობაში გაუქმდა 50 პროგრამა. 

მტკიცებულებები/ინდიკატორები 

თვითშეფასების ანგარიში; 

საგანმანათლებლო პროგრამების შემუშავებისა და განვითარების მეთოდოლოგია; 

საგანმანათლებლო პროგრამების სწავლის შედეგების შეფასებისა და განვითარების წესი; 

სტუდენტთა, კურსდამთავრებულთა და დამსაქმებელთა გამოკითხვის ანალიზის შედეგები 

და ანგარიში მათი განხორციელების შესახებ; 

შრომის ბაზრისა და დამსაქმებელთა მოთხოვნების ანალიზი; 

სტუდენტთა აკადემიური მიღწევების ანალიზის შედეგები; 

ინტერვიუს შედეგები 

რეკომენდაციები: 

რჩევები: 

უნივერსიტეტმა უნდა გაითვალისწინოს საუკეთესო საერთაშორისო პრაქტიკა 

საგანმანათლებლო პროგრამების დაგეგმვის, შედგენისა და შემუშავებისას. 

საუკეთესო პრაქტიკა (ასეთის არსებობის შემთხვევაში):  

შეფასება 

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 



3.2 საგანმანათლებლო პროგრამების სტრუქტურა და შინაარსი 

o პროგრამის სწავლის შედეგები ნათლად არის ჩამოყალიბებული და შესაბამისობაშია უმაღლესი 

განათლების საფეხურის დონესთან და მისანიჭებელ კვალიფიკაციასთან. 

o ინდივიდუალური სასწავლო გეგმების მეშვეობით უსდ ითვალისწინებს სტუდენტების 

სხვადასხვა მოთხოვნებს, საჭიროებებსა და აკადემიურ მზაობას და უზრუნველყოფს მათ 

შეუფერხებელ ჩართულობას საგანმანათლებლო პროცესში. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

პროგრამის სწავლის შედეგები ნათლად არის ჩამოყალიბებული (ძირითადად ბლუმის 

ტაქსონომიის შესაბამისად), მაგრამ ძნელია იმის გარკვევა, შეესაბამება თუ არა ისინი 

უმაღლესი განათლების დონესა და მისანიჭებელ კვალიფიკაციას, რადგან ისინი არ არის 

ჩამოყალიბებული ეროვნული საკვალიფიკაციო ჩარჩოს შესაბამისად, რომელიც მოიცავს 

ცოდნასა და გაგებას, უნარებს, პასუხისმგებლობასა და ავტონომიას. გარდა ამისა, 

პროგრამებში მითითებული ზოგიერთი კვალიფიკაცია მოძველებულია (მაგალითად, 

ბაკალავრიატი კვლევების სფეროში) და, აქედან გამომდინარე, არ შეესაბამება ეროვნული 

საკვალიფიკაციო ჩარჩოს მოქმედ კლასიფიკატორს. ინტერვიუების მსვლელობისას ვნახეთ, 

რომ პროგრამის შემუშავებაში მონაწილე ყველა დაინტერესებული მხარე არ იყო 

ინფორმირებული პროგრამებში განსახორციელებელი ცვლილებების შესახებ, რომლებიც 

აუცილებელია მოქმედი მოთხოვნების დასაკმაყოფილებლად. ზოგი ჩართული მხარე კი 

აცხადებდა, რომ დაიწყებდა ამაზე მუშაობას იანვარში. 

პროგრამის შედეგებთან დაკავშირებით გაუმჯობესებას ნამდვილად საჭიროებს შედეგების 

რუკებიც. მრავალი პროგრამის შედეგების რუკაში ყველა სავალდებულო საგანი მოიცავს 

ერთსა და იმავე შედეგებს, თუმცა არ არის მითითებული თუ კონკრეტულად, რომელ 

ფუნქციას ასრულებს თითოეული მათგანი მოცემული პროგრამის შედეგებთან მიმართებაში, 

ანუ არის ეს შესავალი, განმავითარებელი, პრაქტიკული თუ სამაგისტრო კურსი. ეს 

დაკვირვება ბადებს კითხვებს პროგრამის განვითარების მთლიან პროცესზე და ცხადყოფს, 

რომ პროგრამის შედეგები არ  არის გათვალისწინებული მისი შინაარსისა და სტრუქტურის 

შემუშავებისას. 

მიუხედავად იმისა, რომ უნივერსიტეტი მიჰყვება მოქმედ კანონმდებლობასა და კრედიტების 

ტრანსფერისა და დაგროვების ევროპული სისტემის (ECTS) სახელმძღვანელო პრინციპებს, 

ECTS კრედიტ-ქულების ერთი და იგივე რაოდენობა (6) არის განსაზღვრული პროგრამების  

კურსების უმრავლესობისთვის.  ასევე აღმოვაჩინეთ ზედმეტი ერთგვაროვნება კურსების 

საკონტაქტო საათების რაოდენობასთან დაკავშირებით: კურსების უმრავლესობას 

პროგრამების  უმეტეს ნაწილში (სამართლის პროგრამა შეიძლება ჩაითვალოს ერთადერთ 

გამონაკლისად) აქვს ფორმატი - 3 საკონტაქტო საათი კვირაში (ე.ი. 45 საათი სემესტრში). 

უნივერსიტეტის პერსონალი ირწმუნება, რომ ამ ტიპის ერთგვაროვანი დატვირთვა მარტივად 

დასაძლევია სტუდენტებისთვის, თუმცა ეჭვი გვეპარება, რომ პროგრამის კომპონენტების 



მოცულობა განისაზღვრებოდეს მისი შინაარსით, სწავლის შედეგებითა და დარგის 

სპეციფიკით. 

საგანმანათლებლო პროგრამებსა და სასწავლო გეგმებში გამოყენებული სწავლებისა და 

სწავლის მეთოდები მრავალფეროვანია, მაგრამ ამავდროულად, გარკვეულწილად 

მოძველებულია, რის გამოც სწავლის შედეგები ძირითადად ფასდება „ზეპირი გამოკითხვის“ 

საფუძველზე (იხ. ქვემოთ, 3.3.). ამრიგად, სწავლების მეთოდებსა და სწავლის შედეგებს შორის 

ურთიერთკავშირი საკმაოდ ბუნდოვანია. 

სილაბუსებში ჩამოთვლილი ლიტერატურის საფუძველზე შეგვიძლია დავასკვნათ, რომ ის 

ძირითადად ქართულია, მაგრამ არ გამოიყენება საერთაშორისო სამეცნიერო წყაროები 

(სამართლისა და საერთაშორისო ურთიერთობების პროგრამები და კომპიუტერული 

მეცნიერებები შეიძლება ამ მხრივ გამონაკლისად ჩაითვალოს), რაც პრობლემას წარმოადგენს, 

თუ გავითვალისწინებთ უნივერსიტეტის ინტერნაციონალიზაციის საკმაოდ ამბიციურ  

გეგმებს. ინტერვიუებში ნათლად გამოჩნდა, რომ, ერთი მხრივ, სტუდენტები და აკადემიური 

პერსონალი ჯერ მზად არაა წყაროების უცხო ენებზე გამოყენებისთვის ენების  არასაკმარისად 

ფლობის გამო. მეორე მხრივ, უნივერსიტეტში გაცნობიერებულია მოცემული სიტუაცია და 

იგეგმება უცხოური ლიტერატურის ინტეგრაცია ეტაპობრივად,  აკადემიურ პერსონალსა და 

სტუდენტთა შორის უცხო ენის ცოდნის გაღრმავების სტრატეგიის შესაბამისად. 

კიდევ ერთი მნიშვნელოვანი პრობლემაა, მრავალ პროგრამაში (განსაკუთრებით 

სამაგისტროსა და სადოქტოროში) კვლევის მეთოდების კურსების ნაკლებობა. ამ სფეროში 

ცოდნისა და გამოცდილების ნაკლებობა დადასტურდა სადოქტორო და სამაგისტრო ნაშრომის 

შემოწმების დროს, სადაც არ ჩანს კვლევის უახლესი მეთოდების გამოყენება. საერთაშორისო 

სამეცნიერო რესურსებისა და მსოფლიოში აღიარებული თეორიული ჩარჩოს/შესაბამისი 

მიდგომების გარეშე, საგანმანათლებლო პროგრამები ვერ შეძლებენ დარგის უახლესი 

მიღწევების ასახვას.  

ვებ–გვერდზე განთავსებული საგანმანათლებლო პროგრამების კატალოგი  უფრო ზოგადია და 

განსხვავდება ავტორიზაციის მიზნებისათვის წარმოდგენილი აღწერილობებისგან. 

ინტერნეტში არ მოიპოვება კურსების ჩამონათვალი, რამაც შეიძლება სტუდენტებს  შეუქმნას 

სირთულეები არასავალდებულო კურსების არჩევისას და/ან ინდივიდუალური პროგრამების 

დაგეგმვისას. რაც შეეხება ინდივიდუალურ საგანმანათლებლო პროგრამებს, აღმოვაჩინეთ, 

რომ მათი საჭიროება ძირითადად ჩნდება შიდა და გარე მობილობის შემთხვევაში. 

ინტერვიუებში ასევე აღინიშნა, რომ გრაფიკი ხშირად განისაზღვრება სტუდენტების 

ინდივიდუალური საჭიროებებისა და მოთხოვნილებების საფუძველზე, ხოლო შეზღუდული 

შესაძლებლობის მქონე სტუდენტებს სთავაზობენ სპეციალურ პირობებს. აგრეთვე 

დაგეგმილია ონლაინ გაკვეთილები დასაქმებული სტუდენტებისთვის. 

მტკიცებულებები/ინდიკატორები 

თვითშეფასების ანგარიში; 



საგანმანათლებლო პროგრამა, სილაბუსები;   

საგანმანათლებლო პროგრამების კატალოგი ვებ–გვერდზე; 

საგანმანათლებლო პროგრამის შემუშავებისა და განვითარების მეთოდოლოგია; 

ინტერვიუის შედეგები 

რეკომენდაციები: 

პროგრამის შედეგები და კვალიფიკაციები უნდა იყოს ჩამოყალიბებული მოქმედი ეროვნული 

საკვალიფიკაციო ჩარჩოს შესაბამისად (უახლესი მიღებულია 2020 წლის სექტემბერში); 

უნივერსიტეტმა უნდა უზრუნველყოს, რომ  პროგრამის კომპონენტების მოცულობა 

(საათებისა და ECTS კრედიტების რაოდენობა) განისაზღვრებოდეს მათი შინაარსით, სწავლის 

შედეგებითა და დარგის სპეციფიკით. 

რჩევები: 

პროგრამის შედეგების რუკები უნდა შემუშავდეს ისე, რომ მათში შესაბამისად აისახოს 

თითოეული კომპონენტის/კურსის როლი და სტატუსი; 

 

უნივერსიტეტმა უნდა უზრუნველყოს სწავლების და სწავლის მრავალფეროვანი 

ინოვაციური მეთოდის გამოყენება, რათა უფრო მეტად ორიენტირდეთ სტუდენტზე. 

 

კარგი იქნება სილაბუსებში მითითებულ ლიტერატურაში მოხდეს მონაცემთა დამუშავება და 

ინტერნაციონალიზაცია, რათა აისახოს უახლესი მიღწევები აღნიშნულ დარგში; 

 

უნივერსიტეტმა უნდა უზრუნველყოს, რომ სამაგისტრო და სადოქტორო პროგრამების 

ფარგლებში მეტი ყურადღება დაეთმოს კვლევითი მეთოდების სწავლებასა და გამოყენებას; 

 

პროგრამებში ჩართული პერსონალი უნდა იყოს მითითებული სასწავლო გეგმაში, რათა 

გაიზარდოს პროგრამების ხილვადობა.  

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

o ☐ არ არის შესაბამისობაში მოთხოვნებთან 

 3.3 სწავლის შედეგების შეფასება 

უსდ-ში მოქმედი სწავლის შედეგების შეფასების გამჭვირვალე და სამართლიანი სისტემა 

კანონმდებლობას შეესაბამება და ხელს უწყობს სტუდენტების აკადემიური მოსწრების გაუმჯობესებას. 
 
სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 



შეფასების სისტემა და მასთან დაკავშირებული რეგულაციები ნათლადაა აღწერილი 

საგანმანათლებლო პროგრამის შემუშავებისა და განვითარების მეთოდოლოგიაში და 

შეესაბამება საქართველოს სამართლებრივ აქტებს. ამასთან, ეს დოკუმენტი, როგორც ჩანს, 

მოიცავს მკაცრ და სავალდებულო წესებს, რაც აკადემიურ პერსონალს არ აძლევს ფართო 

არჩევანს დარგის სპეციფიკის გათვალისწინების შემთხვევაში. ამის შედეგია ის, რომ მთელ 

უნივერსიტეტში სწავლის შედეგების შეფასების კომპონენტები და კრიტერიუმები ერთგვარია 

და მოიცავს შუალედურ გამოცდას (30), ზეპირ გამოკითხვას (20), პრეზენტაციას (10) და 

სავალდებულო დასკვნით გამოცდას (40) (ამ მხრივ გამონაკლისია კომპიუტერული 

მეცნიერებების პროგრამა). მაშინაც კი, როცა ლექტორები ინდივიდუალურად უნდა იღებდნენ 

გადაწყვეტილებას კურსებში გამოსაყენებელი შეფასების ფორმატების, კომპონენტებისა და 

მეთოდების, სილაბუსების შესახებ, შეფასების ყველაზე ხშირად გამოყენებული მეთოდი 

„ზეპირი გამოკითხვაა”. ცხადია, რომ უნივერსიტეტის აკადემიური პერსონალი არ იცნობს 

ESG-ში აღწერილ სტუდენტზე ორიენტირებული სწავლების პრინციპებს (სტანდარტი 1.3): 

“ინსტიტუციებმა უნდა უზრუნველყონ პროგრამების მიწოდება ისე, რომ ხელი შეუწყოს 

სტუდენტების აქტიურ როლს სასწავლო პროცესის შექმნის პროცესში, და რომ სტუდენტების 

შეფასება ასახავდეს ამ მიდგომას.” (გვ. 12)  

შეფასების მეთოდების სიმკაცრემ შეიძლება ხელი შეუშალოს უნივერსიტეტს, სტუდენტების 

მიერ, კონკრეტული საგანმანათლებლო პროგრამისთვის განსაზღვრული სწავლის შედეგების 

დადგენაში. 

შუალედური და დასკვნითი გამოცდების ორგანიზებას უწევს საგამოცდო ცენტრი, რომელიც 

უზრუნველყოფს თანასწორ და სამართლიან მიდგომას. იმისათვის, რომ სტუდენტებმა 

მიიღონ უკუკავშირი თავიანთ ხარვეზებსა და მიღწევებზე, აკადემიურმა პერსონალმა უნდა 

გამოიტანოს შემოწმებული საგამოცდო ნაწერები ცენტრიდან. ინტერვიუებში გაირკვა, რომ 

არაფორმალური ინტერაქცია (ასევე, სოციალური მედიის გამოყენებით) ლექტორებსა და 

სტუდენტებს შორის საკმაოდ დიდ როლს ასრულებს, როდესაც საქმე გვაქვს ზეპირ ან 

წერილობით უკუკავშირთან. ეს წარმოადგენს მცირე უნივერსიტეტის უპირატესობას.  

სტუდენტები იღებენ ინფორმაციას შეფასების სისტემის შესახებ როგორც პირველი ლექციის, 

ასევე ელექტრონული ჟურნალის საშუალებით ონლაინ რეჟიმში. შეფასების კრიტერიუმები 

აღწერილია ყველა სილაბუსში. 

როდესაც სტუდენტები წარადგენენ საჩივარს გამოცდის შედეგების გადახედვის მოთხოვნით, 

ნაშრომის გადამოწმებისთვის იწვევენ სხვა ლექტორებს. ვინაიდან ლექტორებს სთხოვენ ამ 

ნიშნის დასაბუთებას, ნიშნები იცვლება დაახლოებით შემთხვევების 20%-ში.  ამავდროულად, 

სტუდენტთა გასაჩივრების სისტემა საკმაოდ ეფექტური ჩანს, რასაც ადასტურებს ერთი 

ლექტორის თანამდებობიდან გათავისუფლებაც. 

მტკიცებულებები/ინდიკატორები 



თვითშეფასების ანგარიში; 

საგანმანათლებლო პროგრამა, სილაბუსები;   

საგანმანათლებლო პროგრამის შემუშავებისა და განვითარების მეთოდოლოგია; 

ინტერვიუების შედეგები  

რეკომენდაციები: 

უნივერსიტეტმა უფრო მოქნილი უნდა გახადოს შეფასების სისტემა, რათა აკადემიურ 

პერსონალს მისცეს ცვლილებების განხორციელების საშუალება შეფასების ფორმატის, 

კომპონენტებისა და მეთოდების თვალსაზრისით, რათა ისინი უფრო მეტად 

შეესატყვისებოდნენ დარგის სპეციფიკას. 

რჩევები: 

უნივერსიტეტმა უნდა შეიმუშაოს უკეთესი მექანიზმები სტუდენტების მიღწევებისა და 

ხარვეზების შესახებ ინდივიდუალური უკუკავშირისათვის.  

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

o ☐ არ არის შესაბამისობაში მოთხოვნებთან 

 

4. უსდ-ის პერსონალი 

უსდ უზრუნველყოფს, რომ დაწესებულებაში დასაქმებული პერსონალი (აკადემიური/ სამეცნიერო/ 

მოწვეული/ ადმინისტრაციული/დამხმარე) იყოს მაღალკვალიფიციური, რათა შეძლოს საგანმანათლებლო, 

სამეცნიერო და ადმინისტრაციული პროცესის ეფექტურად წარმართვა და დაწესებულების სტრატეგიული 

გეგმით განსაზღვრული შედეგების მიღწევა. დაწესებულება მუდმივად ზრუნავს თავისი პერსონალის 

პროფესიულ განვითარებასა და სამუშაო პირობების გაუმჯობესებაზე. 

 4.1. პერსონალის მართვა 

o უსდ-ს აქვს პერსონალის მართვის პოლიტიკა და პროცედურები, რომლებიც უზრუნველყოფს 

საგანმანათლებლო პროცესისა და სტრატეგიული გეგმით განსაზღვრული სხვა აქტივობების 

განხორციელებას. 

o უსდ უზრუნველყოფს აკადემიური/ სამეცნიერო/ მოწვეული/ ადმინისტრაციული/დამხმარე 

პერსონალის პოზიციებზე სათანადო კვალიფიკაციის მქონე კადრების დასაქმებას. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

2019 წლამდე უნივერსიტეტს არ ჰქონდა პერსონალის მართვის პოლიტიკა, როგორც ერთიანი, 

დამტკიცებული და შეთანხმებული მარეგულირებელი აქტი, მაგრამ 2019 წელს SANGU–მ 

(საქართველოს საპატრიარქოს წმიდა ანდრია პირველწოდებულის სახელობის ქართულმა 

უნივერსიტეტმა) შეიმუშავა აღნიშნული პოლიტიკა, რომელიც მოიცავს პერსონალის 



მართვის ზოგად პრინციპებსა და წესებს; აკადემიური, სამეცნიერო, მოწვეული, 

ადმინისტრაციული და დამხმარე პერსონალის შერჩევის/დანიშვნის პროცედურებს. 

დოკუმენტი ასევე მოიცავს წესებს: გამოსაცდელი პერიოდის, სტაჟირების, გადაწყვეტილების 

მიღების პროცესში პერსონალის მონაწილეობის, მატი პროფესიული განვითარებისა და 

წახალისების შესახებ. პერსონალის მართვის პოლიტიკა ატვირთულია უნივერსიტეტის ვებ–

გვერდზე. უნივერსიტეტის მართვის რეგლამენტის თანახმად, დამფუძნებლის (საჯარო 

სამართლის იურიდიული პირი - საქართველოს სამოციქულო ავტოკეფალური 

მართლმადიდებლური ეკლესია) სრულუფლებიან წარმომადგენელს უფლება აქვს მართოს 

და წარმოადგინოს უნივერსიტეტი, მაგრამ უფლებამოსილების განხორციელება შეუძლიათ 

უნივერსიტეტის რექტორსა და ადმინისტრაციის უფროსს - კანცლერს. თანამშრომლებთან 

ჩატარებულმა ინტერვიუებმა აჩვენა, რომ ისინი კარგად იცნობენ პერსონალის მართვის 

პოლიტიკასა და რეგულაციებს. SANGU–ს აქვს აკადემიური პერსონალის აფილირების 

წესები. ანაზღაურებისა და წახალისების წინასწარ განსაზღვრული პრინციპები 

ჩამოყალიბებულია შინაგანაწესში. უნივერსიტეტის წესდებაში, კერძოდ, მე-5 მუხლის მე-2 

პუნქტში (უნივერსიტეტის მართვა/წარმომადგენლობა) არის ,,ს" და ,,ტ" პუნქტები, 

რომლებიც ბუნდოვანია, მაგრამ უნივერსიტეტის იურისტთან და ადამიანური რესურსების 

დეპარტამენტის უფროსთან გასაუბრების დროს ეს საკითხი დაზუსტდა.   

უნივერსიტეტმა აკადემიური პერსონალი დაასაქმა უნივერსიტეტის მიერ დადგენილი 

წესების შესაბამისად და მოქმედი კანონმდებლობის მიხედვით. აკადემიური პერსონალის 

კვალიფიკაცია თანმიმდევრულია უნივერსიტეტის მიერ დადგენილი კვალიფიკაციების 

მოთხოვნებთან, რომლებიც ასევე შეესაბამება მოქმედ კანონმდებლობას. SANGU-ს 

ასოცირებული, აკადემიური, მოწვეული და ადმინისტრაციული პერსონალი 

კვალიფიციურია, რაც ჩანს როგორც მათი პირადი საქმეებიდან, ისე ინტერვიუებიდან. 

ასოცირებულმა პერსონალმა იცის ასოცირების წესები და პირობები. პერსონალმა იცის 

უნივერსიტეტის შინაგანაწესი. აღინიშნა, რომ ამიერიდან, ხარისხის სამსახური სკოლებთან 

ერთად , პერიოდულად ჩაატარებს პერსონალის  გამოკითხვას კვლევის საშუალებით, 

კერძოდ: ადმინისტრაციული პერსონალის შეფასება, პერსონალის კმაყოფილების კვლევა, 

მატერიალურ რესურსებზე პასუხისმგებელი თანამშრომლების კვლევა, საერთაშორისო 

თანამშრომლობასა და ინტერნაციონალიზაციაში ჩართული აკადემიური პერსონალის 

კვლევავა, სტუდენტების კმაყოფილების კვლევა, სადაც ისინი აფასებენ ლექტორებსა და 

ადმინისტრაციულ პერსონალს. შეფასებები შესაბამის სკოლებში ანალიზდება 

უნივერსიტეტის წესების შესაბამისად, შემდეგ კი საბოლოო შეფასების დოკუმენტები 

გადაეცემა ხარისხის შიდა უზრუნველყოფის  სამსახურს. ადმინისტრაციაში წარმოდგენილი 

კვლევებისა და ინტერვიუების ანალიზმა აჩვენა, რომ ინტერნაციონალიზაცია პერსონალის 

თვალსაზრისით გაუმჯობესდა. როგორც ინტერვიუებიდან ჩანს, პერსონალი მონაწილეობს 

უნივერსიტეტში სხვადასხვა საკითხების გადაწყვეტის პროცესში, ხოლო ადმინისტრაცია 

ითვალისწინებს მათ მოსაზრებებს.  



ჯამში, უნივერსიტეტში 368 თანამშრომელია (აკადემიური, სამეცნიერო, მოწვეული, 

ადმინისტრაციული და დამხმარე პერსონალი), მათ შორის 37 არის აკადემიური პერსონალი 

(ყველა მათგანი აფილირებულია), 10 - სამეცნიერო, 229 - მოწვეული, 92 კი - 

ადმინისტრაციული და დამხმარე პერსონალი. თვითშეფასების ანგარიშის დოკუმენტში 

უნივერსიტეტმა პერსონალის რაოდენობასთან დაკავშირებით, წარმოადგინა  დარგობრივი 

მახასიათებლები,  რომელთა მიღწევაც შესაძლებელია.  

უნივერსიტეტს აქვს აკადემიური და სამეცნიერო პერსონალის განაწილების სქემა პოზიციის, 

სქესისა და ასაკის მიხედვით და ის დაბალანსებულია სტუდენტების, აკადემიური და  

მოწვეული პერსონალის რაოდენობის დადგენის წესის შესაბამისად. როგორც ინტერვიუებში 

აღინიშნა, ახალი თანამშრომლების სამუშაო გარემოში ინტეგრაციის მიზნით უნივერსიტეტი 

დღემდე ზრუნავს მათ ეფექტურ ჩართვაზე მუშაობის პროცესში. 

ინტერვიუებმა აჩვენა, რომ სხვადასხვა ტიპის ტრენინგები ჩატარდა პერსონალის 

განვითარებისთვის. მაგრამ აღსანიშნავია ისიც, რომ უნივერსიტეტს არ აქვს მკაფიოდ 

განსაზღვრული გეგმა აკადემიური პერსონალის, მკვლევარებისა და დოქტორანტების 

პროფესიონალური განვითარებისათვის. მათი მონაწილეობა საერთაშორისო საქმიანობაში 

ძალიან შეზღუდულია უცხო ენების არცოდნის გამო.  

SANGU-ს თანამშრომლები არიან კვალიფიციურები, რაც ჩანს როგორც მათი პირადი 

საქმეებიდან, ისე ინტერვიუებიდან. პირად საქმეებში შედის შემდეგი დოკუმენტების 

ასლები:   პირადობის მოწმობა, დიპლომები და სერტიფიკატები, პროფესიული რეზიუმე, 

საკონკურსო დოკუმენტაცია (ასეთის არსებობის შემთხვევაში) და უნივერსიტეტის შესაბამის 

პოზიციაზე დანიშვნის ბრძანება. არსებობს ადმინისტრაციულ, აკადემიურ და მოწვეულ 

პერსონალთან სამუშაო ხელშეკრულებების 3 შაბლონი. SANGU–მ განსაზღვრა ყველა სახის 

პერსონალის საკვალიფიკაციო მოთხოვნები. ასევე, კონტრაქტებში განსაზღვრულია მათი 

სამუშაოს აღწერილობა და მათი ფუნქციები უნივერსიტეტში.  

მტკიცებულებები/ინდიკატორები 

პერსონალის მართვის პოლიტიკა; 

კონკურსის ჩატარების წესი აკადემიურ პოზიციაზე დასანიშნად; 

აკადემიური პერსონალის ასოცირების წესი; 

ადმინისტრაციული პერსონალის შეფასების წესი; 

პერსონალის სამუშაოს აღწერილობები; 

თანამშრომლების შრომითი ხელშეკრულებების ნიმუშები; 

თვითშეფასება და კმაყოფილების გამოკითხვების შედეგები; 

უნივერსიტეტის შიდაგანაწესი; 

ვებ-გვერდი; 

თვითშეფასების ანგარიში; 

პერსონალის პირადი საქმეები; 

აკადემიური და სამეცნიერო პერსონალის განაწილება ასაკისა და სქესის შესაბამისად; 



აკადემიური პერსონალის შესარჩევად ჩატარებული კონკურსის დოკუმენტაცია; 

გასაუბრებები. 

რეკომენდაციები: 

პერსონალის ცნობიერების ამაღლება ინტერნაციონალიზაციის შესაძლებლობების შესახებ; 

საერთაშორისო პროგრამებსა და ღონისძიებებში პერსონალის მონაწილეობის ხელშეწყობა და 

მხარდაჭერა; 

პერსონალის პროფესიული განვითარების გეგმის შემუშავება უნივერსიტეტის მიერ 

ჩატარებული კვლევების საფუძველზე. 

რჩევები: 

გადაისინჯოს არასამეწარმეო (არაკომერციული) იურიდიული პირის - საქართველოს 

საპატრიარქოს წმიდა ანდრია პირველწოდებულის სახელობის ქართული უნივერსიტეტის 

წესდება და ნათლად აღიწეროს კონკრეტული პუნქტები (მუხლი 5,  აბზაცი 2, პუნქტები "ს" და 

"ტ") 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☒ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 4.2. აკადემიური/სამეცნიერო და მოწვეული პერსონალის დატვირთვა 

აკადემიური/სამეცნიერო და მოწვეული პერსონალის რაოდენობა და სამუშაო დატვირთვა 

დაწესებულების საგანმანათლებლო პროგრამების, სამეცნიერო-კვლევითი საქმიანობისა და მათთვის 

დაკისრებული სხვა ფუნქციების ადეკვატურია. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

SANGU–მ შეიმუშავა ასოცირებული აკადემიური/აკადემიური და მოწვეული პერსონალის 

დატვირთვა, რომელიც შედგენილია სასწავლო პროგრამებთან მიმართებაში პერსონალის 

რაოდენობის განსაზღვრის მეთოდოლოგიის შესაბამისად.  ამ მეთოდოლოგიაში მოცემულია 

ზოგადი დებულებები, პერსონალის დატვირთვა, ანაზღაურების პროცედურა, 

საბაკალავრო/სამაგისტრო/სადოქტორო ნაშრომის/სტაჟირების ხელმძღვანელობა და 

გარდამავალი დებულებები.  აკრედიტაციის ვიზიტის დროს ექსპერტთა ჯგუფმა შეამოწმა 

თანამშრომელთა დატვირთვა და დაადგინა, რომ ის შეესაბამება საქართველოს 

კანონმდებლობას, კერძოდ, მაქსიმალური ყოველკვირეული დატვირთვა არის  40 საათი 

ასოცირებული და/ან სხვა ტიპის პერსონალისთვის. თანამშრომლების დატვირთვის საათები 

ნათლად არის აღწერილი ხელშეკრულებებში. აკადემიური პერსონალი დატვირთვის შესახებ 

ინფორმაციას იღებს ახალ სემესტრამდე მინიმუმ 2 თვით ადრე. ეს დაადასტურა 



აკადემიურმა/მოწვეულმა პერსონალმა და ადმინისტრატორებმა, რომლებიც 

პასუხისმგებელნი არიან ცხრილის შედგენაზე.  

ასოცირებული აკადემიური და მოწვეული პერსონალის სამუშაო დატვირთვისა და 

ანაზღაურების წესების თანახმად, უნივერსიტეტი ითვლის აფილირებული აკადემიური 

პერსონალის რაოდენობას შემდეგი გზით: ა) საგანმანათლებლო პროგრამის ყოველ 50 

სტუდენტზე გათვალისწინებულია მინიმუმ ერთი აფილირებული პირი, რომელსაც უკავია 

აკადემიური თანამდებობა; ბ) საგანმანათლებლო პროგრამით გათვალისწინებული 

სპეციალიზაციის ძირითადი სასწავლო კურსების კრედიტების საერთო რაოდენობის 

არანაკლებ 51% ხორციელდება უნივერსიტეტის აფილირებული აკადემიური პერსონალის 

მიერ. აკადემიური, სამეცნიერო და აფილირებული პერსონალის რაოდენობა ვერ 

უზრუნველყოფს კვლევითი საქმიანობის შესაბამისად განხორციელებას. ადმინისტრაციასთან 

ინტერვიუების დროს აღინიშნა, რომ უნივერსიტეტი გეგმავს აკადემიური პერსონალის 

რაოდენობის გაზრდას, რაც ნაჩვენებია დარგობრივი მახასიათებლების/ორიენტირების 

ცხრილში. იზრდება დარგობრივი მახასიათებლების/ორიენტირების გაუმჯობესების 

პროცესის დინამიკა, რაც ადასტურებს, რომ უნივერსიტეტი მუშაობს ამ მიმართულებით. ეს 

მნიშვნელოვანია, რადგან აკადემიური პერსონალის რაოდენობა მცირეა უნივერსიტეტში 

კვლევითი საქმიანობის შემდგომი განვითარების უზრუნველსაყოფად.  

მტკიცებულებები/ინდიკატორები 

ასოცირებული აკადემიური და მოწვეული პერსონალის დატვირთვისა და ანაზღაურების 

რეგულაციები; 

აკადემიური პერსონალის სამუშაო დატვირთვის ინდიკატორი; 

სტუდენტთა კოჰორტის, აკადემიური, სამეცნიერო და მოწვეული პერსონალის რაოდენობის 

დადგენის რეგულაცია; 

თვითშეფასების ანგარიში; 

გასაუბრებები.  

რეკომენდაციები: 

რჩევები: 

საუკეთესო პრაქტიკა (ასეთის არსებობის შემთხვევაში):  

შეფასება 

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

5. სტუდენტები და მათი მხარდაჭერის ღონისძიებები. 



უსდ უზრუნველყოფს სტუდენტზე ორიენტირებული გარემოს შექმნას და მათი უფლებების დაცვას; 

სთავაზობს შესაბამის სერვისებს, მათ შორის, დასაქმების ხელშეწყობის მექანიზმებს, უზრუნველყოფს მათ 

მაქსიმალურ ინფორმირებას, ახორციელებს მრავალფეროვან ღონისძიებებს და ხელს უწყობს 

სტუდენტების ჩართულობას ამ ღონისძიებებში. სტუდენტთა მხარდამჭერი ღონისძიებების 

გასაუმჯობესებლად უსდ ითვალისწინებს სტუდენტთა გამოკითხვის შედეგებს. 

5.1. სტუდენტის სტატუსის მოპოვების, ცვლილებისა და განათლების აღიარების წესი და 

სტუდენტთა უფლებები 

o უსდ-ს თითოეული საგანმანათლებლო საფეხურისათვის შემუშავებული აქვს სტუდენტის 

სტატუსის მოპოვების, შეჩერებისა და შეწყვეტის, მობილობის, კვალიფიკაციის მინიჭების, 

საგანმანათლებლო დოკუმენტის გაცემის, ასევე სწავლის პერიოდში მიღებული განათლების 

აღიარების წესები.  

o უსდ უზრუნველყოფს სტუდენტების უფლებებისა და კანონიერი ინტერესების დაცვას. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უსდ-ს თითოეული საგანმანათლებლო საფეხურისათვის შემუშავებული აქვს სტუდენტის 

სტატუსის მოპოვების, შეჩერებისა და შეწყვეტის, მობილობის, კვალიფიკაციის მინიჭების, 

საგანმანათლებლო დოკუმენტის გაცემის, ასევე სწავლის პერიოდში მიღებული განათლების 

აღიარების წესები.  დებულებები გამჭვირვალეა და გათვალისწინებულია საგანმანათლებლო 

პროცესის რეგულირების წესში. დოკუმენტი არის სიღრმისეული, ინფორმაციული და 

სტუდენტს აწვდის საჭირო ინფორმაციას სასწავლო პროცესთან დაკავშირებით. იგი, ასევე 

განსაზღვრავს სტუდენტის უფლებებსა და მოვალეობებს, რაც მოიცავს აკადემიური და 

ადმინისტრაციული ორგანოების მუშაობასთან დაკავშირებულ საჩივრებს. 

სტუდენტის სტატუსის მოპოვების, შეჩერებისა და შეწყვეტის, მობილობის, კვალიფიკაციის 

მინიჭებისა და განათლების აღიარების რეგულაციები გამჭვირვალე, სამართლიანი და 

კანონმდებლობის შესაბამისია. თუმცა რეგულაციის ერთმა პუნქტმა შექმნა გაურკვევლობა: 

სასწავლო პროცესის რეგულირების წესით სტუდენტს შეიძლება შეუწყდეს სტატუსი, თუ მას 

სასამართლო დამნაშავედ ცნობს.   

თუმცა, საგანმანათლებლო პროცესის რეგულირების დეპარტამენტთან და სტუდენტთა 

მომსახურების განყოფილებასთან ინტერვიუს დროს, ექსპერტთა ჯგუფმა დაადგინა, რომ 

დაწესებულებას უკვე ჰქონდა მსჯავრდებულ სტუდენტთან მუშაობის პრაქტიკა, როდესაც 

მისთვის ინდივიდუალური სასწავლო გეგმა უზრუნველყო.   

იურიდიულ სამსახურთან ინტერვიუს მსვლელობისას აღინიშნა, რომ ეს მუხლი არ 

გულისხმობს სტუდენტის სტატუსის შეწყვეტას ნებისმიერ შემთხვევაში.  

ექსპერტთა ჯგუფი თვლის, რომ რეგულაცია სტუდენტებისთვის სამართლიანი არ არის, 

განსაკუთრებით კანონმდებლობაში ბოლო დროს განხორციელებული ცვლილებების შემდეგ. 

ეს ასევე ეწინააღმდეგება სტუდენტზე ორიენტირების კონცეფციას, რომელიც ხშირად იყო 

ნახსენები ინტერვიუების დროს.  ჯგუფი თვლის, რომ სასწავლო პროცესის რეგულირება უნდა 

გადაიხედოს და შესწორდეს აღნიშნული პუნქტი, მით უმეტეს იმ პრაქტიკის 



გათვალისწინებით, რომლის დროსაც უნივერსიტეტმა მსჯავრდებული სტუდენტისთვის 

უზრუნველყო ინდივიდუალური სასწავლო გეგმა. 

რეგულაციები არის საჯარო და ადვილად ხელმისაწვდომი სტუდენტებისთვის და სხვა 

დაინტერესებული პირებისთვის. უნივერსიტეტმა სტუდენტებისთვის შეიმუშავა  

სახელმძღვანელო, რომელიც ასახავს სტუდენტებისთვის საჭირო ყველა ტიპის ინფორმაციას, 

მათ შორის, სტუდენტის სტატუსის, მობილობის, გასაჩივრების, აკადემიური 

კეთილსინდისიერების, კონსულტაციის შესაძლებლობის და სხვდასხვა საკითხის შესახებ 

საკონტაქტო დეპარტამენტებს და ა.შ. სახელმძღვანელო ხელმისაწვდომია დაწესებულების 

ვებ–გვერდზე. სტუდენტებმა აღნიშნეს, რომ მათ იციან ამ სახელმძღვანელოს შესახებ და რომ 

უნივერსიტეტს აქვს "ორიენტაციის კვირეული" პირველკურსელებისთვის, როდესაც ისინი 

ეცნობიან საჭირო ინფორმაციას.  

ინტერვიუების დროს არ დადასტურდა სტუდენტებისთვის ხელშეკრულების პირობების 

გაცნობის ფაქტი. სტუდენტების ინფორმირების ყველა ზემოხსენებული მექანიზმი შეიძლება 

შესრულებულიყო მათ ხელშეკრულებაში არსებული უფლებებისა და მოვალეობების ახსნით, 

რადგან კონტრაქტი შეიძლება შეიცავდეს ისეთ ელემენტებს, რომლებიც წარმოდგენილი არაა 

საგანმანათლებლო პროცესის დებულებაში. გარდა ამისა, ხელშეკრულებებში აღნიშნულია 

სტუდენტების ფინანსური მოვალეობები. ამრიგად, ჯგუფი თვლის, რომ მეტი ძალისხმევა 

უნდა ჩაიდოს კონტრაქტის გაფორმებამდე სტუდენტების ინფორმირებისთვის, რათა მათ 

ჰქონდეთ ინფორმაცია  თავიანთი უფლებებისა და მოვალეობების შესახებ. 

თავად ხელშეკრულება სიღრმისეულია  და შეიცავს სტუდენტებისთვის  საჭირო ყველა 

ინფორმაციას. მიუხედავად იმისა, რომ რეგლამენტით გათვალისწინებული სტუდენტების 

უფლებები და მოვალეობები ხელშეკრულებაში არ არის აღნიშნული, კონტრაქტში ნათქვამია, 

რომ სასწავლო პროცესის რეგულირების წესი არის მისი განუყოფელი ნაწილი და სტუდენტი 

ხელმოწერით ადასტურებს, რომ მან წაიკითხა და გაიაზრა ეს წესი და ეთიკის კოდექსი. 

აქვე უნდა აღინიშნოს, რომ ხელშეკრულებაში ასევე ასახულია სასჯელის მისჯა, როგორც 

სტუდენტის სტატუსის შეწყვეტის ერთ-ერთი მიზეზი. 

SANGU–ს აქვს მექანიზმები სტუდენტთა უფლებებისა და კანონიერი ინტერესების დასაცავად. 

მან შეიმუშავა გასაჩივრების პროცედურა, რომლის საშუალებითაც სტუდენტებს შეუძლიათ 

საჩივარი დაწერონ ადმინისტრაციული და აკადემიური საკითხების/ორგანოების შესახებ. 

სტუდენტები ინფორმირებულნი არიან გასაჩივრების პროცედურის შესახებ და ზოგადად, ეს 

სისტემა მუშაობს უნივერსიტეტში.  გასაჩივრების პროცედურაში შესაძლებელია გარე პირის 

ჩართვაც შეფასების განხილვისთვის. 

სტუდენტური თვითმმართველობა შედის უნივერსიტეტის სტრუქტურაში, ხოლო 

სტუდენტების წარმომადგენელი (თვითმმართველობის ხელმძღვანელი) არის აკადემიური 

საბჭოს წევრი და ესწრებოდა აკადემიურ პერსონალთან შეხვედრას. თუმცა, სტუდენტური 

თვითმმართველობა არ არის ჩართული უნივერსიტეტის მმართველობასთან და სტუდენტთა 

უფლებების დაცვასთან დაკავშირებულ არც ერთ პროცესში. სტუდენტურ 



თვითმმართველობას ევალება მხოლოდ უნივერსიტეტის კლასგარეშე აქტივობების 

ორგანიზება. სტუდენტების ჩართულობის გაზრდა გადაწყვეტილების მიღების პროცესში 

ამჟამად უნივერსიტეტის გამოწვევაა. სტუდენტების წარმომადგენელი ასევე არ იყო ჩართული 

უნივერსიტეტის თვითშეფასების პროცესში. აქვე უნდა აღინიშნოს, რომ სტუდენტურ 

თვითმმართველობასთან შეხვედრა გაუქმდა იმის გამო, რომ ამ ეტაპზე არ არსებობს 

სტუდენტური თვითმმართველობის ორგანო. ამ ფაქტმა ექსპერტთა ჯგუფს დაანახა, რომ 

დაწესებულებას პრობლემა აქვს თვითმმართველობის უწყვეტობასთან დაკავშირებით და ვერ 

უზრუნველყოფს განყოფილების შეუფერხებლად ფუნქციონირებას. 

ჯგუფისთვის ნათელია, რომ უნივერსიტეტს მჭიდრო ურთიერთობა აქვს სტუდენტებთან და 

ისინი დაწესებულებაში თავს უსაფრთხოდ გრძნობენ. სტუდენტებს აქ ყოველთვის 

კეთილგანწყობით ხვდებიან და მათაც აქვთ განცდა, რომ უნივერსიტეტის ნაწილი არიან. 

სტუდენტებს შეუძლიათ უნივერსიტეტს მიმართონ მათთვის მნიშვნელოვან საკითხებთან 

დაკავშირებით და ელიან მხარდაჭერის მიღებას.    
 
მტკიცებულებები/ინდიკატორები 

თვითშეფასების ანგარიში; 

ინტერვიუები სტუდენტებთან, საგანმანათლებლო პროცესების რეგულირების 

დეპარტამენტთან და სტუდენტთა მომსახურების განყოფილებასთან, აკადემიური საბჭოს 

წევრებთან, იურიდიულ სამსახურთან; 

სასწავლო პროცესის რეგულირების წესი;  

სტუდენტების ხელშეკრულება; 

გასაჩივრების პროცედურა; 

სტუდენტის სახელმძღვანელო. 

რეკომენდაციები: 

სტუდენტის სტატუსის შეწყვეტის რეგულაციისა და პირობების გადახედვა და სასწავლო 

პროცესის მარეგულირებელ წესში ცვლილებების შეტანა. 

მეტი ძალისხმევის ჩადება სტუდენტებისთვის კონტრაქტით გათვალისწინებული 

უფლებებისა და მოვალეობების გაცნობაში.  

სტუდენტების ჩართულობის გაზრდა მმართველობასა და გადაწყვეტილებების მიღების 

პროცესებში, ასევე სტუდენტების უფლებების დაცვაში. 

სტუდენტური თვითმმართველობის უწყვეტი ფუნქციონირების უზრუნველყოფა. 

რჩევები: 

საუკეთესო პრაქტიკა (ასეთის არსებობის შემთხვევაში):  



შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 5.2 სტუდენტთა მხარდაჭერის სერვისები 

o სასწავლო პროცესის დაგეგმვისა და აკადემიური მიღწევების გასაუმჯობესებლად უსდ-ში 

მოქმედებს სტუდენტთა საკონსულტაციო მომსახურება.  

o უსდ-ში ფუნქციონირებს კარიერული მხარდაჭერის სერვისი, სადაც სტუდენტები იღებენ 

შესაბამის კონსულტაციას და მხარდაჭერას დასაქმებასა და კარიერულ განვითარებასთან 

დაკავშირებით.  

o უსდ უზრუნველყოფს სტუდენტების ინფორმირებასა და ჩართულობას საუნივერსიტეტო, 

ადგილობრივ და საერთაშორისო პროექტებსა და ღონისძიებებში და მხარს უჭერს სტუდენტურ 

ინიციატივებს.  

o უსდ-ში მოქმედებს დაბალი სოციალური ფენის სტუდენტების მხარდაჭერის მექანიზმები. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

აკადემიურ პერსონალთან და სტუდენტებთან ინტერვიუების თანახმად, SANGU-ს 

სტუდენტები იღებენ აკადემიური მოსწრების გაუმჯობესებისათვის საჭირო კონსულტაციებს. 

აკადემიურ კონსულტაციებს ლექტორები ახორციელებენ საკონსულტაციო საათების 

ფარგლებში. კონსულტაციების ცხრილი წინასწარ შედგენილია და სტუდენტებისთვის 

თვალსაჩინო ადგილას, უნივერსიტეტის კედლებზეა გაკრული, რაც ექსპერტებმა 

დააფიქსირეს ობიექტების დათვალიერების დროს. სტუდენტებმა განაცხადეს, რომ მათ 

იცოდნენ კონსულტაციების განრიგის შესახებ და ინფორმირებული იყვნენ ამ 

შესაძლებლობაზე.  

რადგანაც უნივერსიტეტს აქვს კარგად ჩამოყალიბებული ელექტრონული მართვის სისტემა - 

UMS, რომელიც სტუდენტებისთვის ინფორმაციულ ფუნქციას ასრულებს, ექსპერტები 

რეკომენდაციას იძლევიან, რომ საკონსულტაციო საათები აქაც დაემატოს. კონსულტაციების 

შესაძლებლობა არ შედის სილაბუსებში, თუმცა, სტუდენტების სახელმძღვანელო მოიცავს 

ინფორმაციას პერსონალისგან კონსულტაციის მიღების შესაძლებლობის შესახებ და 

სტუდენტებმაც  დაადასტურეს, რომ ფლობდნენ ამის შესახებ ინფორმაციას.   

SANGU–ს აქვს სტუდენტთა დასაქმებისა და კარიერული განვითარების სამსახური, რომელიც 

პასუხისმგებელია სტუდენტებს დაეხმაროს კარიერულ წინსვლაში. ცენტრი დაარსდა 

ახლახანს, 2018 წელს და ჯერჯერობით, კარგი პროგრესი აჩვენა. 

 ცოტა ხნის წინ ცენტრმა დამსაქმებელთა ფორუმი მოაწყო.  

ცენტრის ძირითადი საქმიანობა ჯერ-ჯერობით მოიცავს დამსაქმებლებთან დაკავშირებას, 

სტუდენტებისთვის ვაკანსიების გაგზავნას, სოციალური მედიისა და UMS-ს შესახებ 

ინფორმაციის გაზიარებას, თუმცა, სამსახურს არ გააჩნია დამსაქმებელთა მონაცემთა ბაზა. 



ახლა განყოფილება მოიცავს მხოლოდ ბაკალავრიატის სტუდენტებს მომსახურებას. მას აქვს 

პარტნიორობა დაახლოებით 40 კომპანიასთან და ყველაზე აქტიურად თანამშრომლობს 

მათთან, ვინც სტუდენტებს სთავაზობს მოქნილ გრაფიკს.   ცენტრი ასევე გეგმავს მოემსახუროს 

მაგისტრანტებს, დოქტორანტებსა და კურსდამთავრებულებს, თუმცა, ამ ეტაპზე მომსახურება 

მხოლოდ პირველი საფეხურის სტუდენტებისთვის არის ხელმისაწვდომი.  

ცენტრმა ვერ შეძლო დასაქმების შესახებ სტატისტიკის მოწოდება, მაგ: სად არიან  

სტუდენტები დასაქმებულები, რომელი დამსაქმებელია ყველაზე აქტიური და ა.შ. რადგანაც 

სტუდენტთა დასაქმებისა და კარიერული განვითარების სამსახურს ჯერ არ ევალება 

დამსაქმებელთა ჩართვა საგანმანათლებლო პროგრამების შემუშავებაში, ამ მოვალეობას 

ასრულებენ შესაბამისი ფაკულტეტების პროგრამების ხელმძღვანელები და დეკანები. 

დამსაქმებლებთან ჩატარებულმა ინტერვიუებმა აჩვენა, რომ მათი ჩართულობა პროგრამების 

შემუშავებასა და შეფასებაში დამოკიდებულია საგანმანათლებლო პროგრამაზე და ეს 

ძირითადად აიხსნება აკრედიტაციის ვადებითა და პროცესებით. დამსაქმებლების 

გამოკითხვა ტარდება 5 წელიწადში ერთხელ თითოეული საგანმანათლებლო 

პროგრამისთვის. 

შეჯამების სახით შეიძლება ითქვას: მიუხედავად იმისა, რომ უნივერსიტეტმა ჩამოაყალიბა 

კარიერული მომსახურება, ამ განყოფილებამ დიდი სამუშაო გასწია და პროგრესსაც მიაღწია, 

თუმცა ჯერ კიდევ არსებობს გასაუმჯობესებელი საკითხები. ნათელია, რომ საჭიროა უფრო 

ორგანიზებული და სისტემატური მექანიზმები, რომ დამსაქმებლებმა მონაწილეობა მიიღონ 

პროგრამების შემუშავებაში. ამ პროცესში და დამსაქმებელთა მიერ სტუდენტების შეფასებაში 

აღნიშნულმა დეპარტამენტმა უნდა მიიღოს მონაწილეობა. მომსახურება უნდა გავრცელდეს  

ბაკალავრიატის გარდა ყველა სხვა საფეხურების სტუდენტებზე და 

კურსდამთავრებულებზეც.  

უნივერსიტეტმა ჩაატარა კურსდამთავრებულთა და სტუდენტთა გამოკითხვა კარიერასა და 

აკადემიურ განვითარებასთან დაკავშირებით. ექსპერტების რჩევაა ეს რეგულარულად 

გაგრძელდეს და კურსდამთავრებულთა გამოკითხვა მოხდეს, მათ მიერ უნივერსიტეტის 

დამთავრების წლის მიხედვით. სტუდენტთა გამოკითხვა ორ წელიწადში ერთხელ ტარდება.  

ჯერჯერობით, სტუდენტებისთვის შეთავაზებული საერთაშორისო შესაძლებლობები ძალიან 

მწირია. ინტერნაციონალიზაცია ერთ-ერთი სფეროა, რომელიც უნივერსიტეტში 

გაუმჯობესებას საჭიროებს და თანამშრომლებმა კარგად იციან ეს ფაქტი. ჯერჯერობით 

არცერთ სტუდენტს მიუღია მონაწილეობა გაცვლით პროგრამაში. ჯგუფმა შეიტყო, რომ 

უნივერსიტეტი სტუდენტებს სთავაზობს ერთ გაცვლით პროგრამას და ასევე ეხმარება 

რამდენიმე მათგანს ჩინეთში წასვლაში და ერთი წლის განმავლობაში ჩინურის სწავლაში.  

გაცვლითი პროგრამის შესახებ შეთანხმების მემორანდუმი ექსპერტებს მიაწოდეს 

დაწესებულებაში ვიზიტის დროს, მაგრამ ჩინური ენის შესწავლის შესახებ შეთანხმება 

მათთვის არც თავდაპირველ დოკუმენტებში და არც ვიზიტის დროს არ იყო ხელმისაწვდომი. 



საერთაშორისო შესაძლებლობები არ არის უზრუნველყოფილი მაგისტრანტებისა და 

დოქტორანტებისათვის, არადა მათი კვლევის ინტერნაციონალიზაცია ძალიან 

მნიშვნელოვანია. დოქტორანტებს, რომლებთანაც ჩატარდა გასაუბრებები, არ ჰქონდათ 

მონაწილეობა მიღებული  საერთაშორისო კონფერენციაში. ინტერვიუების დროს პერსონალმა 

აღნიშნა სტუდენტებში ინგლისური ენის ცოდნის დაბალი დონის შესახებ. ექსპერტებს 

განუცხადეს, რომ უნივერსიტეტის სტუდენტებს ინგლისური ენის შემსწავლელ კურსებს ახლა 

უფრო ინტენსიურად სთავაზობენ, ვიდრე ადრე. უნივერსიტეტმა უფრო მეტი ძალისხმევა 

უნდა ჩადოს სტუდენტებისთვის გაცვლითი პროგრამების შესაძლებლობების გაზრდაში, 

აგრეთვე ინგლისური ენის ცოდნის დონის ამაღლებაში.  

SANGU ხელს უწყობს დამატებით (კლასგარეშე აქტივობებს) და მხარს უჭერს სტუდენტურ 

ინიციატივებს. სტუდენტებს შეუძლიათ შეუერთდნენ ცეკვის ჯგუფს, ასევე სხვადასხვა 

სპორტულ აქტივობას: ფეხბურთის, რაგბის და ა.შ. SANGU ხელს უწყობს სტუდენტებს შორის 

ჯანსაღი ცხოვრების წესის პოპულარიზაციას და აქვს საკუთარი სპორტული დარბაზი 

სტუდენტებისთვის (და პერსონალისთვის) ხელმისაწვდომი ფასებით. თუმცა სტუდენტები 

მას აქტიურად არ იყენებენ. SANGU მიზნად ისახავს ჯანსაღი ცხოვრების წესის 

პოპულარიზაციას. სტუდენტთა დამხმარე მომსახურებისა და კლასგარეშე აქტივობებისთვის 

საჭირო ბიუჯეტი არ არის განსაზღვრული და ის საჭიროების მიხედვით გამოიყოფა. 

SANGU დაბალი სოციალურ-ეკონომიკური სტატუსის მქონე სტუდენტებს სთავაზობს 

მოქნილი გადახდის შესაძლებლობას, მაგრამ არ არსებობს სხვა სახის დახმარება, მაგ. 

სტიპენდიები ან ფასდაკლება დაბალი შემოსავლის მქონე სტუდენტებისთვის. ინფორმაცია 

ამის შესახებ საჯარო და ხელმისაწვდომია. 
 
მტკიცებულებები/ინდიკატორები 

 

თვითშეფასების ანგარიში; 

ინტერვიუები სტუდენტთა დასაქმებისა და კარიერული განვითარების განყოფილებასთან, 

საზოგადოებასთან ურთიერთობისა და საერთაშორისო ურთიერთობების ოფისთან, 

სტუდენტებთან, კურსდამთავრებულებთან, დამსაქმებლებთან, სპორტული და 

სტუდენტური ცხოვრების ორგანიზების სამსახურთან;  

სტუდენტთა და კურსდამთავრებულთა კვლევა; 

სტუდენტური თვითმმართველობის წესდება; 

დაბალი სოციალურ-ეკონომიკური სტატუსის მქონე სტუდენტთა დახმარების მექანიზმები 

და მისი შედეგები; 

უნივერსიტეტის ვებ-გვერდი. 

რეკომენდაციები: 

 

განაგრძეთ თქვენი ძალისხმევა სტუდენტებისთვის კარიერული მომსახურებისა და 

შესაძლებლობების გაზრდის მიმართულებით. 



უზრუნველყავით, რომ კარიერული სერვისები მოიცავდეს განათლების სამივე საფეხურის 

სტუდენტებს და ვრცელდებოდეს კურსდამთავრებულებზეც. 

კარიერული განვითარების ცენტრმა უნდა შექმნას მონაცემთა ბაზა დამსაქმებლებისთვის, 

წარმოადგინოს სტატისტიკა დასაქმებისა და აქტიური დამსაქმებლების შესახებ და ა.შ. 

უზრუნველყავით, რომ დამსაქმებლები აქტიურად ჩაერთონ პროგრამების განვითარებაში და 

ამისათვის რეგულარული მექანიზმი შეიმუშავეთ. 

გაზარდეთ სტუდენტების საერთაშორისო გაცვლითი პროგრამების შესაძლებლობები და 

ხელმისაწვდომი გაცვლითი პროგრამების რაოდენობა. 

რჩევები: 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

6. კვლევა, განვითარება და/ან სხვა შემოქმედებითი საქმიანობა  

უსდ, თავისი ფორმისა და დარგ(ებ)ის სპეციფიკის გათვალისწინებით, ზრუნავს საკუთარი 

კვლევითი ფუნქციის გაძლიერებაზე, უზრუნველყოფს კვლევების ხელშემწყობი პირობების 

შექმნასა და ამ საქმიანობის ხარისხის ამაღლებას. 

 6.1 კვლევითი საქმიანობა 

o უსდ, თავისი ფორმისა და დარგების სპეციფიკიდან გამომდინარე, ახორციელებს 

კვლევით/შემოქმედებით საქმიანობას. 

o სადოქტორო კვლევების ხელმძღვანელობის ეფექტურობის უზრუნველყოფა.  

o უსდ-ს აქვს სადისერტაციო ნაშრომის შეფასებისა და დაცვის საჯარო, გამჭირვალე და 

სამართლიანი პროცედურები, რომლებიც დარგის სპეციფიკის შესაბამისია. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უნივერსიტეტში კვლევითი საქმიანობა შემცირებულია ნაწილობრივ საბიუჯეტო 

შეზღუდვების, ნაწილობრივ კი - აკადემიური პერსონალის მცირე რაოდენობის გამო. 

აკადემიური პერსონალი ძალიან მცირეა, ხოლო მოწვეული თანამშრომლების რაოდენობა 

აკადემიურთან შედარებით - ძალიან დიდი. 

SANGU–მ შეიმუშავა ფუნდამენტური/გამოყენებითი კვლევის ხედვა უნივერსიტეტში და 

გეგმავს კვლევის ინტეგრირებას არა მხოლოდ სადოქტორო, არამედ საბაკალავრო და 

სამაგისტრო დონეზეც. ასევე იგეგმება საზოგადოების მომსახურება არა მხოლოდ 



განათლების, არამედ გარე პარტნიორებისთვის შედეგების მიწოდების კუთხით. აკადემიურ 

პერსონალს შორის კვლევითი საქმიანობა მჭიდრო კავშირშია ორი სკოლის  სასწავლო 

საქმიანობასთან. 

SANGU პერსონალის სამეცნიერო პროდუქტიულობას  ზომავს პუბლიკაციების რაოდენობის 

და ეროვნულ და საერთაშორისო სამეცნიერო ღონისძიებებში მონაწილეობის მიღების 

მიხედვით. დოქტორანტის ხელმძღვანელობასთან დაკავშირებით, პერსონალისთვის 

არსებობს ხელმძღვანელობისა და ფუნქციების მკაფიო რეგულაციები. SANGU-ში 

სადოქტორო დისერტაციის დაცვა ასევე რეგულირდება საჯარო, გამჭვირვალე პროცედურის 

მკაფიო წესებით. SANGU–მ სადოქტორო პროგრამის რაოდენობა ორამდე შეამცირა. ამან 

უნდა უზრუნველყოს დოქტორანტების ხელმძღვანელობის უფრო მაღალი ხარისხი. 

SANGU კვლევითი სტრატეგიით ავითარებს უნივერსიტეტის სამომავლო სამეცნიერო და 

კვლევითი განვითარების ხედვას.  ბიუჯეტის 9.4% გამოიყო ქართულ უნივერსიტეტში 

კვლევითი საქმიანობის გასაუმჯობესებლად.  

SANGU-ს აკადემიური პერსონალი და კვლევითი განყოფილებები მონაწილეობდნენ და 

მონაწილეობენ სხვადასხვა საერთაშორისო საგრანტო პროექტში. ისინი ასევე მონაწილეობენ  

საერთაშორისო და ადგილობრივ კონფერენციებში.  

უნივერსიტეტში არის ოთხი კვლევითი ცენტრი: „ქართული ფოლკლორის სამეცნიერო-

კვლევითი ცენტრი“, „ქართველოლოგიის ქართული კვლევითი ცენტრი“, „საეკლესიო-

სამეცნიერო ცენტრი ქართული ქრისტიანული ენციკლოპედია“ და „საქართველოს 

მიუკერძოებელი ისტორიის სამეცნიერო-კვლევითი ცენტრი“.  

1. "ქართული ფოლკლორის სამეცნიერო-კვლევითი ცენტრი" დაფუძნდა 2010 წელს. კვლევის 

სფეროა საქართველოში და მის ფარგლებს გარეთ (საინგილო, იმერხევი, ფერეიდანი და ა.შ.) 

უცნობი ხალხური ნიმუშების შეგროვება, ჩაწერა, თემატურ-ჟანრული კლასიფიკაცია და 

შესწავლა.    

2. "ქართველოლოგიის სამეცნიერო-კვლევითი ცენტრი" დაარსდა 2010 წელს. ცენტრის 

მიზანია შეისწავლოს საქართველოს ამჟამინდელი საზღვრების მიღმა მცხოვრები 

ქართველების (როგორც ავტოქთონი, ასევე მუჰაჯირები ან სხვა მიგრანტები) დიალექტები, 

ეთნოგრაფიული თავისებურებები, ზეპირი ენა და შექმნას დოკუმენტური მასალების ბაზა.  

3. "ქართული ქრისტიანული ენციკლოპედიის საეკლესიო-სამეცნიერო ცენტრი". ცენტრის 

მიზანია წარმოადგინოს მასალები საქართველოს მართლმადიდებლური ეკლესიის მთელი 

ისტორიული მემკვიდრეობისა და თანამედროვე მდგომარეობის შესახებ. 

4. "საქართველოს მიუკერძოებელი ისტორიის სამეცნიერო-კვლევითი ცენტრი." ცენტრის 

მიზნები და ამოცანები არის ობიექტურად დაწეროს საქართველოს ისტორია უძველესი 

წარსულიდან დღემდე, შეისწავლოს საქართველოს ეკლესიის კანონი,  მოამზადოს ქართული 

საეკლესიო კანონების კრებული და საქართველოს ეკლესიის ისტორიული ატლასი, 

დაადგინოს ქართული ეკლესიის იურისდიქციის საზღვრები და ა.შ.  



უნივერსიტეტში არის შოთა რუსთაველის ეროვნული სამეცნიერო ფონდის მიერ 

დაფინანსებული პროექტები:  

"ქართველურ-თურქული მეტყველების კოდების შერევის წესები ქართველურენოვანი 

მუჰაჯირების შთამომავლების საუბრის მიხედვით" NFR-18-14869 (მიმდინარე).  

”საზღვარგარეთ მომუშავე თანამემამულეების მონაწილეობით თანამშრომლობით 

კვლევებში”. პროექტის სათაური: "კვანტური დინამიკისა და გამოთვლების ეფექტური 

თეორიები ცხრილების შესახებ" N13/02 (დასრულებულია). 

”საზღვარგარეთ მომუშავე თანამემამულეების მონაწილეობით თანამშრომლობით 

კვლევებში”. პროექტის სათაური: "სამი ნაწილაკის პრობლემა დასრულებულ მოცულობასა 

და უწყვეტობაში" DI-2016- 26 (დასრულებულია).  

”საზღვარგარეთ მომუშავე თანამემამულეების მონაწილეობით თანამშრომლობით 

კვლევებში”. პროექტის სათაური: "საპილოტე პროექტი საქართველოში ზედმეტად დაბალი 

სიხშირის/დაბალი სიხშირის ელექტრომაგნიტური გამოსხივების ქსელის მოწყობისთვის" DI 

/ 21 / 9- 140/13. (დასრულებულია).  

"ახალგაზრდა მეცნიერთა კვლევის გრანტი".  პროექტის სათაური: ისტორიულ-

ეთნოლოგიური ესე მთიულეთის რელიგიური სინკრეტიზმის შესახებ YS17_63 (მიმდინარე).  

 

 2018 წლის ნოემბერში ქართულმა უნივერსიტეტმა მიიღო გრანტი საერთაშორისო 

სამეცნიერო კონფერენციის ჩატარებისთვის: 

,,პროფესიონალი საჯარო მოხელეების პროფესიული განვითარების პროგრამის ხარისხის 

უზრუნველყოფა და ქართული მოდელის ჩამოყალიბების პერსპექტივა" MG-ISE-18-1785.11 

კონფერენციაში მონაწილეობა მიიღეს 5 ქვეყნის ოფიციალურმა წარმომადგენლებმა.  

უნივერსიტეტი ასევე მონაწილეობდა ,,ტემპუსის" კვლევის გრანტში (2013). პროექტის 

სათაური: ”უწყვეტი განათლების ინსტრუმენტების შემუშავება ამიერკავკასიის 

რეგიონში: ელექტრონული სწავლება".  გარდა ქართული უნივერსიტეტის 

თანამშრომლებისა, პროექტში მონაწილეობდნენ ესპანეთის, იტალიის, უნგრეთის, სომხეთის 

და სხვა ქართული უნივერსიტეტების პერსონალი. (პროექტის კოდირება: 544605-TEMPUS- 

1-2013-1-BE-TEMPUS-JPHES)  

წლების განმავლობაში ქართულ უნივერსიტეტში სადოქტორო პროგრამების რაოდენობა 

ვარირებდა. 

   

ამჟამად, ორი სადოქტორო პროგრამაა: ორივე პროგრამა - საქართველოს ისტორია და 

ქართული ფილოლოგია ხორციელდება ჰუმანიტარულ მეცნიერებათა და სამართლის 

სკოლის მიერ.  

უნივერსიტეტში პერსონალისა და დოქტორანტების მიერ განხორციელებული კვლევები 

ძირითადად ფილოლოგიასა და ისტორიას ეხება.  

 

მისასალმებელია ის ფაქტი, რომ უნივერსიტეტს აქვს 4 სამეცნიერო ცენტრი, მაგრამ მან უნდა 

გაზარდოს ძალისხმევა სკოლებში სამეცნიერო-კვლევითი საქმიანობის მხარდაჭერისთვის, 

რათა კვლევითმა პროდუქტმა დააკმაყოფილოს საერთაშორისო მოთხოვნები.  



მტკიცებულებები/ინდიკატორები 

თვითშეფასების ანგარიში; 

უსდ-ს მისია (დანართი 01); 

უსდ-ს აკადემიური და სამეცნიერო პერსონალის სამეცნიერო/შემოქმედებითი საქმიანობა 

(დანართი 64);  

უნივერსიტეტის მისია და მისი ფუნდამენტური და/ან გამოყენებითი 

კვლევითი/შემოქმედებითი საქმიანობის შემუშავების სტრატეგია (დანართი 51);  

განხორციელებული, მიმდინარე ან/და დაგეგმილი საქმიანობები სამეცნიერო-

კვლევითი/შემოქმედებითი პროექტებისთვის (დანართი 52);  

უსდ-ს მიერ ჩატარებული სტუდენტთა გამოკითხვის შედეგები (დანართი 53);  

ასოცირებული აკადემიური/აკადემიური და მოწვეული პერსონალის დატვირთვისა 

და ანაზღაურების რეგულაციები (დანართი 41);  

ჰუმანიტარული მეცნიერებებისა და სამართლის სკოლის დოქტორანტურისა და 

სადისერტაციო საბჭოს დებულება (დანართი 56);  

ინფორმაცია უნივერსიტეტის აკადემიური და სამეცნიერო პერსონალის საქმიანობის 

შესახებ (დანართი 49);  

ბოლო 5 წლის სადოქტორო დისერტაციების ჩამონათვალი და ბოლო 2 წლის სამაგისტრო 

დისერტაციები ფაკულტეტების მიხედვით (დანართი 54);  

ბოლო ორი წლის განმავლობაში დაცული დისერტაციების შინაარსები (დანართი 55).  

ინტერვიუები აკრედიტაციის ვიზიტის დროს  

რეკომენდაციები: 

გაზარდეთ აკადემიური პერსონალის რაოდენობა კვლევითი საქმიანობის გაუმჯობესების 

მიზნით. 

სადოქტორო პროგრამის კურსდამთავრებულების დაბალი პროცენტული მაჩვენებლის 

გათვალისწინებით, უნივერსიტეტმა უნდა გაზარდოს ძალისხმევა დოქტორანტების 

ხელმძღვანელობისა და მხარდაჭერის ეფექტურობის უზრუნველყოფის მიმართულებით.   

რჩევები: 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 6.2. კვლევის მხარდაჭერა და ინტერნაციონალიზაცია 

o უსდ-ს გააჩნია კვლევის, განვითარებისა და შემოქმედებითი საქმიანობის მხარდაჭერის 

ეფექტური სისტემა.  



o ახალი კადრების მოზიდვა და ჩართვა კვლევით/სახელოვნებო საქმიანობაში.  

o უსდ ზრუნავს კვლევითი/განვითარების/ შემოქმედებითი საქმიანობის 

ინტერნაციონალიზაციაზე. 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

როგორც ჩანს, უნივერსიტეტში უცხო ენების ცოდნის დაბალი დონე საერთაშორისო 

თანამშრომლობისთვის წარმოადგენს ბარიერს. ახლახან უნივერსიტეტმა ჩამოაყალიბა 

ენების განყოფილება, რომელიც იზრუნებს სტუდენტების ენის კვალიფიკაციის ამაღლებაზე. 

SANGU ასევე გეგმავს უფრო სისტემურად შესთავაზოს აკადემიურ პერსონალს  ენის 

შესწავლა/განვითარება ენობრივი ბარიერის დასაძლევად.  

უნივერსიტეტმა ცოტა ხნის წინ (2019 წლიდან) დაიწყო სამეცნიერო კვლევის მხარდაჭერა და 

ამჟამად არის კვლევის დაფინანსების პროცედურების შემუშავების ეტაპზე. უნივერსიტეტის 

ბიუჯეტის დაახლოებით 9% გამოიყოფა სამეცნიერო-კვლევითი საქმიანობისთვის, 

როგორიცაა საერთაშორისო კონფერენციებში მონაწილეობა (მოგზაურობისა და 

მონაწილეობის საფასური), ადგილობრივი კონფერენციების ორგანიზება, წიგნებისა და 

სტატიების გამოქვეყნება და ა.შ. როგორც ჩანს, უნივერსიტეტის აკადემიური პერსონალი 

ინფორმირებულია დაწესებულებაში არსებული დაფინანსების შესაძლებლობების შესახებ 

და ზოგჯერ სარგებლობს კიდეც ამით. 

უნივერსიტეტში არსებობს სპეციალური ადმინისტრაციული განყოფილება - სამეცნიერო 

კვლევებისა და განვითარების სამსახური, რომელსაც ევალება საგრანტო კონკურსის 

გამოცხადების შესახებ ინფორმაციის მიწოდება და კონსულტაციების ჩატარება საგრანტო 

განაცხადის პროცედურებთან დაკავშირებით. ამასთან, სამეცნიერო კვლევებისა და 

განვითარების სამსახური არის ახალი ადმინისტრაციული ერთეული, ამიტომ, როგორც ჩანს 

აკადემიური პერსონალი ჯერ კიდევ ბოლომდე ვერ სარგებლობს მისი მომსახურებით.  ამის 

ნაცვლად, ისინი უფრო მეტად ეყრდნობიან უნივერსიტეტის ვებ-გვერდზე არსებულ 

ინფორმაციასა და რეგულაციებს, ასევე კოლეგებს შორის მჭიდრო ურთიერთობებს, რაც 

იწვევს იმ ფაქტს, რომ პროექტის შესახებ ინიციატივა, როგორც წესი, მოდის აკადემიური 

პერსონალის მხრიდან. 

უნივერსიტეტმა ცოტა ხნის წინ ჩამოაყალიბა ახალგაზრდა კადრების მოზიდვისა და 

კვლევაში მათი ჩართვის მექანიზმი: დოქტორანტებს შეუძლიათ კვლევის ხარჯების 

დასაფარად გააკეთონ განაცხადი დაფინანსებაზე (5000 ლარი). ინტერვიუებში ზოგიერთმა 

დოქტორანტმა დაადასტურა მონაწილეობა სამეცნიერო პროექტებში, რომელიც 

დაფინანსებული იყო შოთა რუსთაველის ეროვნული სამეცნიერო ფონდის მიერ. ისინი 

მონაწილეობენ სამეცნიერო კონფერენციებშიც. როგორც ჩანს, უნივერსიტეტი იწყებს 

სამეცნიერო-კვლევით საქმიანობაში სტუდენტების მოზიდვას ბაკალავრიატიდან, ხელს 

უწყობს მათ და სთავაზობს  დაფინანსებას კონფერენციაში მონაწილეობისთვის. 

საგრანტო პროექტების უმეტესობა (6), რომლებშიც უნივერსიტეტი მონაწილეობდა აქამდე, 

დაფინანსდა საქართველოს შოთა რუსთაველის ეროვნული სამეცნიერო ფონდის მიერ. 

მხოლოდ ერთი მათგანი დააფინანსა ,,ტემპუსმა". ინტერვიუებში აკადემიური მობილობა 

მოიხსენიებოდა, როგორც ამ პროექტების ერთ-ერთი ყველაზე მნიშვნელოვანი სარგებელი. 



საუნივერსიტეტო ცხოვრების ინტერნაციონალიზაციის კიდევ ერთი ასპექტია 

პერიოდულად ჩატარებული უცხოელი  ლექტორებისა და მეცნიერების  საჯარო 

მოხსენებები. 

აკადემიური პერსონალის რაოდენობის გაზრდის გეგმა ქმნის კარგ შესაძლებლობებს 

ახალგაზრდა კადრების მოსაზიდად. 

მტკიცებულებები/ინდიკატორები 

თვითშეფასების ანგარიში 

უნივერსიტეტის აკადემიური და სამეცნიერო-კვლევითი პერსონალის სამეცნიერო 

საქმიანობის დაფინანსების/ თანადაფინანსების წესი 

დაწესებულების სამეცნიერო-კვლევით/სახელოვნებო-შემოქმედებით საქმიანობაში 

ახალგაზრდა პერსონალის მოზიდვისა და ჩართვის სტრატეგია  

ინტერვიუების შედეგები 

რეკომენდაციები: 

უნივერსიტეტმა უნდა უზრუნველყოს დაწესებულებაში ჩატარებული კვლევისა და 

საგანმანათლებლო საქმიანობების ინტერნაციონალიზაცია აკადემიური პერსონალისთვის 

მგზავრობის შესაძლებლობების ხელშეწყობისა და დახმარების გზით. 

უნივერსიტეტმა უნდა გაზარდოს დახმარებისა და მომსახურების მხარდაჭერის 

ეფექტიანობა, როგორც აკადემიური პერსონალის, ასევე კვლევითი ცენტრებისთვის, რათა 

მოიძიონ დაფინანსება საერთაშორისო პარტნიორებთან კოლაბორაციული სამეცნიერო 

საქმიანობებისთვის.  

უნივერსიტეტმა უნდა უზრუნველყოს, რომ აკადემიური პერსონალის უმეტესობამ 

აიმაღლოს ენების ცოდნის დონე. 

რჩევები: 

უნივერსიტეტმა უნდა უზრუნველყოს, რომ საგრანტო სისტემის პრაქტიკა ახალგაზრდა 

მეცნიერებისთვის მოიცავდეს საჯარო, გამჭვირვალე და სამართლიან პროცედურებს. 

საუკეთესო პრაქტიკა (ასეთის არსებობის შემთხვევაში):  

დოქტორანტებისთვის დაფინანსების შესაძლებლობების/საგრანტო სისტემის დანერგვა. 

შეფასება 

☐ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☒ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 6.3. კვლევითი საქმიანობის შეფასება 



უსდ-ს აქვს კვლევითი/შემოქმედებითი საქმიანობის ხარისხის, სამეცნიერო-კვლევითი 

განყოფილებებისა და აკადემიური/სამეცნიერო პერსონალის პროდუქტიულობის შეფასებისა და 

ანალიზის სისტემა.  

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

 

უნივერსიტეტში არსებული გაგება კვლევითი საქმიანობის შეფასების შესახებ 

გარკვეულწილად ვიწროა და მხოლოდ, აკადემიური პერსონალისა და კვლევითი ცენტრების 

სამეცნიერო-კვლევითი საქმიანობის სტატისტიკური აღწერით შემოიფარგლება. ამგვარი 

შეფასება ტარდება ყოველწლიურად, ნაწილობრივ იმის გათვალისწინებით, თუ რა 

განსხვავებაა დისციპლინაში (მაგალითად, სამართლის პროგრამაში). მაგრამ მნიშვნელოვანია, 

რომ არსებობს კვლევითი საქმიანობის რეგისტრაცია. 

ამასთან, განხორციელებული სამეცნიერო საქმიანობის შესახებ მოხსენებები ამ დროისთვის 

განსაზღვრულია მხოლოდ შიდა მოხმარებისთვის (მაგ., იგზავნება უნივერსიტეტის 

რექტორთან) და არ ქვეყნდება უნივერსიტეტის ვებ–გვერდზე.  არ დაფიქსირებულა არც ერთი 

შემთხვევა, როდესაც რომელიმე ეს მოხსენება გამოიყენეს კვლევითი საქმიანობის შემდგომი 

განვითარებისათვის. არ ხორციელდება კვლევითი საქმიანობების  ძლიერი და სუსტი 

მხარეების ანალიზი.  

მტკიცებულებები/ინდიკატორები 

თვითშეფასების ანგარიში 

თანამშრომელთა სამეცნიერო პროდუქტიულობის შეფასების სისტემა  

ინტერვიუების შედეგები  

რეკომენდაციები: 

უნივერსიტეტმა უნდა განავითაროს  კვლევის ხარისხის შეფასების სისტემა, სამეცნიერო-

კვლევითი ერთეულებისა და აკადემიური/სამეცნიერო პერსონალის პროდუქტიულობის 

შეფასებისა და ანალიზისთვის (არა მხოლოდ მონაცემების შეგროვების და აღწერის სახით!). 

უნივერსიტეტმა უნდა უზრუნველყოს განხორციელებული კვლევითი საქმიანობების 

შედეგების გამჭვირვალობა მათი ვებ-გვერდზე გამოქვეყნებით, რაც ასევე წაადგება 

დაწესებულების სამეცნიერო პროფილის სტრუქტურას. 

რჩევები: 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☒ ნაწილობრივ შესაბამისობაშია მოთხოვნებთან 



☐ არ არის შესაბამისობაში მოთხოვნებთან 

 

7. მატერიალური, საინფორმაციო და ფინანსური რესურსები 

უსდ-ს მატერიალური, საინფორმაციო და ფინანსური რესურსები უზრუნველყოფს 

დაწესებულების მდგრად, სტაბილურ, ეფექტიან და ეფექტურ ფუნქციონირებას და 

სტრატეგიული განვითარების გეგმის მიხედვით განსაზღვრული მიზნების მიღწევას. 

 7.1 მატერიალური რესურსები 

o უსდ-ს საკუთრებაში ან მფლობელობაში აქვს მატერიალური რესურსი (უძრავი და მოძრავი 

ქონება), რომელიც გამოიყენება დაწესებულების მისიით განსაზღვრული მიზნების მისაღწევად, 

სათანადოდ პასუხობს საგანმანათლებლო პროგრამებისა და კვლევითი საქმიანობის 

მოთხოვნებს და შეესაბამება არსებულ და/ან დაგეგმილ სტუდენტთა რაოდენობას.  

o დაწესებულებაში არის საგანმანათლებლო საქმიანობის განსახორციელებლად საჭირო გარემო:  

სანიტარიული კვანძები, ბუნებრივი განათების შესაძლებლობა და გათბობის ცენტრალური 

სისტემა.  

o დაწესებულებაში დაცულია პერსონალისა და სტუდენტთა უსაფრთხოება და ჯანმრთელობა.  

o უსდ-ს აქვს ადაპტირებული გარემო სპეციალური საჭიროებების მქონე პირებისთვის.   

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

უნივერსიტეტი ფლობს ყველა საჭირო უძრავ და მოძრავ ქონებას, რაც საკმარისია მისი 

ძირითადი საქმიანობისა და სასწავლო პროცესის განსახორციელებლად, სტუდენტების 

არსებული და დაგეგმილი რაოდენობის გათვალისწინებით. ეს დასტურდება დოკუმენტებით, 

სტუდენტების კვლევის შედეგებით და ინტერვიუებით.  

დაწესებულებაში ვიზიტის დროს ექსპერტთა ჯგუფმა შეამოწმა ყველა მატერიალური 

რესურსი: ობიექტები ძალიან კარგ მდგომარეობაშია. ამჟამად SANGU მდებარეობს ორ 

განცალკევებულ კორპუსში. შენობები საქართველოს ეკლესიის საკუთრებაშია და SANGU-ს 

უფლება აქვს იქ  20 წლის განმავლობაში იფუნქციონიროს. ხელშეკრულებები 

რეგისტრირებულია საჯარო რეესტრში. უნივერსიტეტის როგორც შიდა, ისე გარე სივრცეში 

არის ძალიან სასიამოვნო ატმოსფერო, შენობები კეთილმოწყობილია და სავსეა მწვანე 

მცენარეებით. SANGU– ს აქვს რამდენიმე  ადგილი სტუდენტების არაფორმალური 

შეხვედრებისთვის. ყველა საკლასო ოთახში არის დაფები, თანამედროვე ეკრანები, 

კონდიციონერები და ცენტრალური გათბობის სისტემა. უნივერსიტეტმა შექმნა 

უსაფრთხოების დაცვის სისტემებით აღჭურვილი რამდენიმე ლაბორატორია. ყველა მათგანი 

კეთილმოწყობილია. თარჯიმნებისთვის გამოყოფილია ცალკე ოთახი, რომელიც აღჭურვილია 

სინქრონული თარგმანისთვის საჭირო თანამედროვე ტექნიკით. კომპიუტერულ 

ლაბორატორიებსა და რამდენიმე საკლასო ოთახში თანამედროვე ,,სმარტ" დაფებია და ეს 

თანამედროვე ტექნოლოგიების გამოყენებით IT- ის სწავლების საუკეთესო პრაქტიკად 

შეიძლება ჩაითვალოს.    უნივერსიტეტს აქვს სიგნალიზაციის სისტემითა და ტექსტების 



წაკითხვის უნარის მქონე IP კამერებით აღჭურვილი საგამოცდო დარბაზები. უნივერსიტეტს 

აქვს ორი ოთახი პროფესორებისთვის, რომლებიც განთავსებულია ორივე შენობაში. SANGU-ს 

აქვს არქივი და ინახავს ყველა გამოცდის შედეგსა და დისერტაციებს. 

უნივერსიტეტმა ცოტა ხნის წინ შეიძინა ახალი გენერატორი და აქვს უწყვეტი 

ელექტრომომარაგების სისტემა. ორივე ორი შენობა სრულად არის აღჭურვილი თანამედროვე 

ცენტრალური გათბობისა და ვენტილაციის სისტემებით.  ყველა ოთახში არის ფანჯრები და 

ილუმინატორები.   

უნივერსიტეტს აქვს ჯანდაცვისა და უსაფრთხოების პოლიტიკა.   მთელი ტერიტორია 

აღჭურვილია ხანძარსაწინააღმდეგო სისტემით. ყველა სართულზე არის ევაკუაციის გეგმა და 

ხანძარმქრობი მოწყობილობები ისეა მოთავსებულია, რომ იყოს თვალსაჩინო.   შენობებს აქვთ 

დამატებითი სათადარიგო გასასვლელები, სადაც კარი იხსნება შიგნიდან გარეთ. მეორე 

კორპუსში საგანგებო გასასვლელი კარი არის რკინის.  SANGU-ს შიდა და გარე ტერიტორია 

აღჭურვილია კამერებით და მას სპეციალური უსაფრთხოების სამსახური აკვირდება. 

ინფორმაცია ინახება ორი კვირის განმავლობაში. უნივერსიტეტს ასევე ჰყავს საკუთარი 

უსაფრთხოების პერსონალი, რომელიც პასუხისმგებელია სიმშვიდესა და დისციპლინაზე 

დაწესებულებაში.   

უნივერსიტეტს აქვს სამედიცინო კაბინეტი, სადაც ექიმები სრულ განაკვეთზე 

მუშაობენ.   კაბინეტი აღჭურვილია ყველა საჭირო საშუალებით და პირველადი სამედიცინო 

დახმარების მედიკამენტებით.     

გარემო ადაპტირებულია განსაკუთრებული საჭიროებების მქონე პირებისათვის.  ორივე 

კორპუსის პირველ სართულზე შენობებს აქვთ პანდუსი, ლიფტები, ადაპტირებული 

სანიტარული კვანძები.   სპეციალური საჭიროების მქონე პირთა მომსახურებისთვის ყველა 

მინიმალური მოთხოვნა დაკმაყოფილებულია.   

უნივერსიტეტს არ აქვს საკუთარი ავტოსადგომი.     
მტკიცებულებები/ინდიკატორები 

აკრედიტაციის ვიზიტი და ინტერვიუების შედეგები. 

თვითშეფასების ანგარიში; 

სტრატეგიული და სამოქმედო გეგმები;  

უძრავი ქონების ფლობის დამადასტურებელი დოკუმენტები, საჯარო რეესტრიდან ამონაწერი 

(დანართი 65);  

მოძრავი ქონების ფლობის დამადასტურებელი დოკუმენტები/ინვენტარი (დანართი 66) 

გათბობისა და ვენტილაციის სისტემების გამართული მუშაობის დამადასტურებელი 

დოკუმენტები (დანართი 69);  

სანიტარული ნორმების დაცვის დოკუმენტი (დანართი 70);   

ხანძარსაწინააღმდეგო და უსაფრთხოების, პირველი დახმარებისა და წესრიგის 

მექანიზმები/დოკუმენტაცია (დანართი 71); 

შენობების უსაფრთხოების დამადასტურებელი დოკუმენტი (დანართი 72);  



პრაქტიკის/სამეცნიერო-კვლევით დაწესებულებებთან გაფორმებული 

ხელშეკრულებები/მემორანდუმები (დანართი 67). 

რეკომენდაციები: 

რჩევები: 

გირჩევთ, რომ მეორე კორპუსში, საავარიო გასასვლელი შეცვალოთ ხის კარით (რკინის კარის 

ნაცვლად). 

საუკეთესო პრაქტიკა (ასეთის არსებობის შემთხვევაში):  

შეფასება 

☒ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 7.2. ბიბლიოთეკის რესურსები 

ბიბლიოთეკის გარემო, რესურსები და მომსახურება ხელს უწყობს სასწავლო და კვლევითი საქმიანობის 

ეფექტურ განხორციელებას და უსდ მუდმივად ზრუნავს მის განვითარებაზე.  

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

 

SANGU-ს ბიბლიოთეკა მოიცავს წიგნების საცავს, სამკითხველო დარბაზს, ბიბლიოთეკის 

პერსონალის სამუშაო სივრცეს, IT აღჭურვილობისათვის საჭირო ფართს. ამასთან, წიგნების 

არქივი და სამკითხველო დარბაზი არ არის განცალკევებული და არ არსებობს ოფისი 

ბიბლიოთეკის პერსონალისთვის. ბიბლიოთეკას არ აქვს შეხვედრებისა და ჯგუფური 

სამუშაოსთვის გამოყოფილი ადგილი, ამიტომ საკონფერენციო დარბაზის სივრცე დროებით 

გამოიყენება ამ მიზნით.  

დადგენილია ბიბლიოთეკის გამოყენების წესები, ბიბლიოთეკის კომპიუტერები უკავშირდება 

ინტერნეტს, ასევე არის wi-fi. სკანერი და ქსეროქსი არ არის ხელმისაწვდომი ბიბლიოთეკაში 

სტუდენტებისთვის, რადგან ისინი განთავსებულია უნივერსიტეტის სხვა ნაწილში. 

ექსპერტთა ჯგუფმა აღნიშნა, რომ ბიბლიოთეკაში მეტი კომპიუტერია საჭირო.  

აკრედიტაციის ვიზიტის დროს ჯგუფის წევრებმა ამოიწერეს შემთხვევით შერჩეული  

სავალდებულო ლიტერატურა სილაბუსებიდან და სთხოვეს ბიბლიოთეკარს მისი მოძებნა.   

ბიბლიოთეკა არ ფლობდა ამ სიიდან ერთ წიგნს.  

ზოგი წიგნი წარმოდგენილი იყო ქსეროასლისა ან ელექტრონული ვერსიის სახით (ანუ CD-ზე 

ჩაწერილი წიგნები). საერთო ჯამში, ჯგუფი ფიქრობს, რომ ბიბლიოთეკის რესურსები უნდა 

განახლდეს და უახლესი წიგნები ხელმისაწვდომი უნდა იყოს სტუდენტებისა და 

პერსონალისთვის. SANGU–ს აქვს წვდომა ელექტრონულ ჟურნალებსა და მონაცემთა ბაზებზე 

(თუმცა მათ იშვიათად იყენებენ და გამოკითხვების თანახმად, სტუდენტები, როგორც წესი, არ 



იყენებენ ელექტრონულ ჟურნალებს), რაც ასევე მიზნად ისახავს უნივერსიტეტში არსებულ 

ინგლისური ენის ბარიერის გადალახვას. SANGU–ს აქვს წვდომა სხვა უცხო ენების (მაგ., 

ფრანგული, გერმანული, იტალიური) სამეცნიერო ჟურნალების ელექტრონულ მონაცემთა 

ბაზაზე. ბიბლიოთეკარებმა გაიარეს სპეციალური ტრენინგები და აქვთ ბიბლიოთეკის 

მეცნიერების კომპეტენციები.  

წიგნებით სარგებლობა ხორციელდება ბიბლიოთეკის რეგულაციების შესაბამისად; SANGU-ს 

აქვს საბიბლიოთეკო რესურსების ელექტრონული კატალოგი, სადაც სტუდენტებსა და 

თანამშრომლებს შეუძლიათ იპოვონ წიგნი ბიბლიოთეკაში, შეამოწმონ მისი 

ხელმისაწვდომობა და დაჯავშნონ იგი.   

ბიბლიოთეკა აწყობს ინფორმაციულ შეხვედრებს სტუდენტებთან, სადაც მათ ასწავლიან 

როგორ გამოიყენონ ბიბლიოთეკის რესურსები და შევიდნენ საერთაშორისო მონაცემთა 

ბაზაში. 

თვითშეფასების ანგარიშის თანახმად, ბიბლიოთეკა ამჟამად მუშაობს 6 დღე, 54 საათის 

განმავლობაში.  ინტერვიუების დროს ბიბლიოთეკარმა თქვა, რომ ბიბლიოთეკა მუშაობს 56 

საათის განმავლობაში და აპირებს ეს დრო 60 საათამდე გაზარდოს. რადგანაც ავტორიზაციის 

სტანდარტის თანახმად ბიბლიოთეკა უნდა მუშაობდეს მინიმუმ 60 საათის განმავლობაში,  

უნდა დაჩქარდეს  სამუშაო საათების რაოდენობის გაზრდა.  

ბიბლიოთეკა აახლებს წიგნებს პერსონალის მოთხოვნების შესაბამისად, ინტერვიუების 

მიხედვით.  სტუდენტები ძირითადად კმაყოფილები არიან ბიბლიოთეკით. 

მტკიცებულებები/ინდიკატორები 

თვითშეფასების ანგარიში; 

საბიბლიოთეკო რესურსების ფლობის დამადასტურებელი  დოკუმენტაცია; 

ელექტრონული კატალოგი; 

საერთაშორისო ელექტრონულ საბიბლიოთეკო ქსელში ჩართულობის დოკუმენტები; 

ბიბლიოთეკის აღჭურვილობის ფლობის დამადასტურებელი დოკუმენტები; 

ბიბლიოთეკის ელექტრონული მონაცემთა ბაზის გამოყენების სტატისტიკა; 

ბიბლიოთეკის რესურსების და სერვისების განახლების და განვითარების მექანიზმები; 

ბიბლიოთეკის გამოყენების რეგულაციები და ინსტრუქციები; 

სტუდენტთა გამოკითხვის შედეგები; 

ბიბლიოთეკის რესურსების უზრუნველყოფისა და განვითარებისთვის გამოყოფილი 

სახსრების დინამიკა ბოლო 5 წლის განმავლობაში; 

ბიბლიოთეკის წარმომადგენლებთან, თანამშრომლებთან, სტუდენტებთან ჩატარებული 

ინტერვიუების შედეგები. 

რეკომენდაციები: 

განაახლეთ საბიბლიოთეკო რესურსები, დაამატეთ უფრო მეტი თანამედროვე წიგნი. 

გაზარდეთ ბიბლიოთეკის სამუშაო საათები, რათა ისინი შეესაბამებოდეს ავტორიზაციის 

სტანდარტების მოთხოვნებს. 



სილაბუსებში ჩამოთვლილი ყველა სავალდებულო ლიტერატურა ბიბლიოთეკაში უნდა 

იყოს ხელმისაწვდომი. 

რჩევები: 

ეცადეთ მოძებნოთ ელექტრონული მონაცემთა ბაზების მოხმარების გაზრდის გზები. 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

            ☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 7.3 საინფორმაციო რესურსები 

o უსდ-მ შექმნა ინფორმაციული ტექნოლოგიების ინფრასტრუქტურა და მისი ადმინისტრირება 

და ხელმისაწვდომობა არის უზრუნველყოფილი.  

o ელექტრონული სერვისები და მართვის ელექტრონული სისტემები დანერგილია 

და არსებობს მათი მუდმივი განვითარების ხელშემწყობი მექანიზმები.  

o უსდ უზრუნველყოფს ბიზნეს პროცესების უწყვეტობას. 

o უსდ-ს აქვს მოქმედი ვებ-გვერდი ქართულ და ინგლისურ ენებზე. 
 

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

SANGU-ის ინფორმაციული ტექნოლოგიების ინფრასტრუქტურა უზრუნველყოფს მათ 

დანერგვას წარმატებით და ხელმისაწვდომია  პერსონალისა და სტუდენტებისთვის.   

აუდიტორიებში არ არის საკმარისი თანამედროვე კომპიუტერები, ასევე კურსების შესაბამისი 

კომპიუტერული პროგრამები. აუდიტორიები აღჭურვილია კომპიუტერებით, 

პროექტორებითა და მონიტორებით.  ასევე უნივერსიტეტში არსებობს სპეციალური 

აპარატურა ვიდეო ლექციების ჩასაწერად (Galicaster), ასევე 8 სმარტ-დაფა.   უნივერსიტეტი 

სრულად არის უზრუნველყოფილი ინტერნეტით. ბიბლიოთეკაში მეტი კომპიუტერია საჭირო. 

უნივერსიტეტში სამი საკონფერენციო დარბაზია. სამივე აღჭურვილია პერსონალური 

კომპიუტერით ან ლეპტოპით, პროექტორით, შესაბამისი ”მიქსერისა” და ხმის ექვივალენტების 

მქონე აკუსტიკური სისტემით და უკაბელო მიკროფონებით. ისეთი ღონისძიებისთვის, 

რომლებისთვისაც საჭიროა თარგმნა, უნივერსიტეტს აქვს 32 პერსონაზე გათვლილი 

სინქრონული თარგმანის მოწყობილობა და ორ თარჯიმანს შეუძლია ერთდროულად მუშაობა.  

უნივერსიტეტის სერვერი საკმაოდ ძლიერია. ის უსაფრთხო ადგილზეა და კონტროლდება IT 

მენეჯერის მიერ. უნივერსიტეტს აქვს სპეციალური ელექტრონული მართვის სისტემა UMS 

(უნივერსიტეტის მართვის სისტემა) სტუდენტებისა და პერსონალისთვის.   საუნივერსიტეტო 

ვებ–გვერდი მუშაობს, მაგრამ მას სჭირდება მეტად განვითარება, რომ  იყოს მარტივი და 

სრულად იქნას გამოყენებული. ინგლისურენოვან გვერდებზე მეტი ინფორმაცია უნდა 

განთავსდეს.  ინგლისურენოვან გვერდებზე განთავსებული ინფორმაცია იგივე არაა, რაც 

ქართულენოვანზე.   საზოგადოებრივ და საერთაშორისო ურთიერთობათა დეპარტამენტი 



პასუხისმგებელია უნივერსიტეტის ვებ-გვერდზე და მის ყოველდღიურ განახლებაზე. ის ასევე 

იღებს საჭირო ინფორმაციას, ამუშავებს და განათავსებს მას ვებგვერდზე.  საუნივერსიტეტო 

საგამოცდო ცენტრისთვის გამოიყენება IP კამერები და ხმის ჩახშობის სისტემა, რომლებიც 

საუკეთესო პრაქტიკად შეიძლება ჩაითვალოს. უნივერსიტეტში IT რისკები არ არსებობს, 

სისტემები საკმაოდ უსაფრთხოა, მათ აქვთ ალტერნატიული ენერგიის რესურსი და  

ინფორმაციის უსაფრთხოების შესაბამისი სისტემები. სერვერი დაცულ ადგილზეა.      

მტკიცებულებები/ინდიკატორები 

ინფორმაციული ტექნოლოგიების მართვის პოლიტიკა და პროცედურები, IT 

ინფრასტრუქტურა; 

ხელშეკრულება ინტერნეტ პროვაიდერთან; 

დომენის და ჰოსტინგის ფლობის დამადასტურებელი დოკუმენტი; 

ინფორმაცია ელექტრონული მომსახურებისა და მართვის ელექტრონული სისტემების 

შესახებ; 

მართვის ელექტრონული სისტემებისა და  ელექტრონული მომსახურების განვითარების 

მექანიზმები; 

ვიზუალური დათვალიერების შედეგები 

 გასაუბრებები. 

შეფასება 

☒ სრულ შესაბამისობაშია მოთხოვნებთან 

☐ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

რეკომენდაციები: 

რჩევები: 

განავითარეთ ინგლისურენოვანი გვერდი. 

საუკეთესო პრაქტიკა (ასეთის არსებობის შემთხვევაში):  

 7.4 ფინანსური რესურსები 

o უსდ-ის ბიუჯეტით გათვალისწინებული ფინანსური რესურსების გამოყოფა ეკონომიკურად 

შესაძლებელია.  

o უსდ-ს ფინანსური მდგომარეობა უზრუნველყოფს სტრატეგიული და შუალედური სამოქმედო 

გეგმების ფარგლებში აღწერილი საქმიანობების შესრულებას.  

o უსდ-ს ფინანსური რესურსები ფოკუსირებულია დაწესებულების ძირითადი აქტივობების 

ეფექტურ შესრულებაზე.  

o უსდ-ს ბიუჯეტი უზრუნველყოფს კონკრეტული სამეცნიერო კვლევების, ბიბლიოთეკის 

ფუნქციონირებისა და განვითარების დაფინანსებას.  

o უსდ-ს გააჩნია ანგარიშგების, ფინანსური მართვისა და კონტროლის ეფექტიანი სისტემა. 



სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი 

 

უნივერსიტეტს აქვს შემოსავლის რამდენიმე წყარო: საგანმანათლებლო პროგრამის სწავლის 

საფასური (56.8%) გრანტი საქართველოს საპატრიარქოსგან (37.4%) და სხვა შემოსავალი (5.8%). 

მთლიანობაში SANGU–ს შემოსავლის 9 წყარო აქვს.  რესურსები რაციონალურად ნაწილდება 

დაგეგმილი და მიმდინარე საქმიანობების განსახორციელებლად.  ინტერვიუებმა აჩვენა, რომ 

უნივერსიტეტს შეუძლია თავისი ბიუჯეტის მორგება ცვალებად გარემოზე.  უნივერსიტეტის 

შემოსავლები წლიდან წლამდე ოდნავ იზრდება.  საშუალო წლიური ზრდის ტემპია 

3%.    წლიური ფინანსური ანგარიშები და აუდიტის დასკვნები მოცემულია 2014 წლიდან 2019 

წლამდე.  დასკვნები აჩვენებს, რომ უნივერსიტეტის შემოსავალი და ხარჯები 

თანაბარია.    წლიური ბიუჯეტი იქმნება ყველა სტრუქტურული ერთეულის მონაწილეობით, 

მონაცემებისა და გამოცდილების გათვალისწინებით, თუმცა 2019 წლის ბიუჯეტში 

დაშვებული შეცდომების 50%  დაკორექტირდა. ამრიგად, უნივერსიტეტისთვის გადამწყვეტია 

საფინანსო განყოფილების შექმნა, რათა მან ყველა ფინანსური რესურსი ეფექტურად 

მართოს. ახლახან SANGU–მ შეიმუშავა ახალი ბიზნეს განყოფილება შპს „ბოდბის მარანი“. 2020 

წლიდან უნივერსიტეტი მოელის შემოსავლების ახალ ნაკადს ამ ბიზნეს ერთეულიდან. ეს 

ბიზნესი ყოველწლიურად გამოიმუშავებს დაახლოებით 200 000 ლარს, რომელიც 

ინვესტირდება უნივერსიტეტის განვითარებაში, რათა მიღწეულ იქნეს სტრატეგიული გეგმის 

შესაბამისად დასახული მიზნები. 

 სადავოა ის საკითხი, თუ რამდენად შეესაბამება ეს საქმიანობა უნივერსიტეტს.  შემოსავლის 

მოპოვება ყოველთვის მნიშვნელოვანია, მაგრამ ღვინის ეზოს ბიზნესი არ არის ყველაზე ცხადი 

საქმიანობა უნივერსიტეტისთვის. სტრატეგიული გეგმისა და ავტორიზაციის ვიზიტების 

დროს გაცხადდა, რომ SANGU გეგმავს ახლომდებარე შენობის აშენებას, მაგრამ არსებული 

ფინანსური მდგომარეობა საკმარისი არ არის ასეთი გადაწყვეტილების განსახორციელებლად.  

 

ფინანსური ანგარიშები შემუშავებული და შემოწმებულია. ისინი მომზადებულია 

საერთაშორისო სტანდარტების შესაბამისად, საქართველოს საგადასახადო და 

საკანონმდებლო სისტემის გათვალისწინებით. უნივერსიტეტი მუდმივად იყენებს 

აუდიტორულ მომსახურებებს. ხელმისაწვდომია ფინანსური აუდიტის დასკვნები.   არ 

არსებობს დოკუმენტი, რომელიც არეგულირებს სახსრების განაწილებას საქმიანობის 

ფარგლებში, ამიტომ გამჭვირვალობა უმნიშვნელოვანესია. ბიუჯეტში არის გამოყოფილი 

სახსრები სტუდენტების, აკადემიური და სამეცნიერო პერსონალის დასახმარებლად, მაგრამ 

რეკომენდებულია ბიუჯეტში სამეცნიერო და კვლევითი საქმიანობის წილის წინასწარ 

განსაზღვრა.  ასევე, გასათვალისწინებელია, რომ კვლევის განვითარებისთვის განსაზღვრული 

შემოსავლის ნაკადები საკმარისი არ არის.  უკეთესი იქნება, თუ SANGU გამოყოფს მეტ 

ფინანსურ რესურსს კვლევებისა და ინტერნაციონალიზაციის შემდგომი განვითარებისთვის.  

მტკიცებულებები/ინდიკატორები 

აკრედიტაციის ვიზიტის დროს ჩატარებული ინტერვიუების შედეგები; 

თვითშეფასების ანგარიში; 

სტრატეგიული და სამოქმედო გეგმები;  



ასოცირებული აკადემიური/აკადემიური და მოწვეული პერსონალის დატვირთვისა და 

ანაზღაურების რეგულაციები (დანართი 41);  

კვლევის დაფინანსების საჯარო, გამჭვირვალე და სამართლიანი პროცედურები (დანართი 57);   

უმაღლესი საგანმანათლებლო დაწესებულების ბიუჯეტი - დანართი 85;  

უსდ-ს დაფინანსების დინამიკა (დანართი 86) 

ფინანსური ანგარიში (დანართი #86)  

დამოუკიდებელი აუდიტორის მოსაზრება (დანართი 86)   

ფინანსური მენეჯმენტისა და კონტროლის სისტემის შექმნის წესი (დანართი 88)   

ინფორმაცია დაფინანსების წყაროების შესახებ (დანართი 84);  

პასუხისმგებლობის, დელეგირებისა და ანგარიშვალდებულების გადანაწილების 

რეგულირება და ფორმატი (დანართი 87);  

რეკომენდაციები: 

ჩამოაყალიბეთ ფინანსური მართვის დეპარტამენტი სამომავლო შემოსავლების 

უკეთესად პროგნოზირებისთვის, ნაკლები შეცდომებით. 

უზრუნველყავით ფინანსური მდგრადობა შემოსავლის ალტერნატიული ნაკადის 

შემუშავებით, რომელიც სტრატეგიულად არის დაკავშირებული განათლებასთან. 

საქართველოს საპატრიარქოსგან გამოყოფილი  გრანტის წილი შეამცირეთ ბიუჯეტში, 

არსებული საგანმანათლებლო მომსახურებების გაძლიერებითა და სამეცნიერო 

გრანტების მოგებაზე ორიენტირებით. 

 რეკომენდებულია ახალი პროდუქტების/მომსახურებების დამატება: ბიზნესის 

განყოფილებებს შორის სტრატეგიული შეთანხმების ჩამოყალიბება. თუმცა არ უნდა 

დაიკარგოს კავშირი განათლებასთან.  

გამოიყენეთ ფინანსური მოდელირების თანამედროვე ტექნიკები, რათა მიიღოთ 

ორგანიზაციის ფინანსური მდგომარეობის უფრო რეალისტური სურათი.  

რჩევები: 

საუკეთესო პრაქტიკა (ასეთის არსებობის შემთხვევაში):  

შეფასება 

☐ შესაბამისობაშია მოთხოვნებთან 

            ☒ მეტწილად შესაბამისობაშია მოთხოვნებთან 

☐ ნაწილობრივ შესაბამისობაშია მოთხოვნებთან 

☐ არ არის შესაბამისობაში მოთხოვნებთან 

 

 


